
Cuid 1

Príomh dhea-thorthaí agus dúshláin chlár Ealaín na Gaeltachta 2001-2003

1.1 Réamhrá agus Achoimre

Tá aird na tuairisce seo dírithe ar thorthaí agus ar cheachtanna a foghlaimíodh as an dara tréimhse den pháirtnéireacht sé bliana idir An Chomhairle Ealaíon
 agus Údarás na Gaeltachta ó 2001 go 2003.

Is í príomhaidhm na páirtnéireachta seo ná tacú le forbairt na n-ealaíon dúchasach agus  comhaimseartha tré mheán na Gaeilge sa Ghaeltacht chun a dtacaíocht a neartú d'fhorbairt eacnamaíochta, soisialta agus cultúrtha an cheantair.

Roimh an gclár páirtnéireachta seo, ba bheag caidreamh beartaithe a bhí ann idir fhorbairt na nEalaíon agus an Ghaeilge. D'fhéadfadh go gcabhródh an caidreamh beartaithe idir an dá eilimint seo le comhdhéanamh cultúrtha sainiúil na Gaeltachta a mhíniú. Go deimhin, cuireann torthaí an chláir seo go dtí seo eolas ar fáil don dá pháirtí maidir leis an gcaidreamh lárnach agus riachtanach atá idir an Ghaeilge agus na hEalaíona ar lámh amháin agus cultúr agus féiniúlacht na hÉireann ar an lámh eile.

I rith na tréimhse seo, 2001 – 2003, leagadh síos ocht bpríomh chlár gníomhaíochta nó Príomh Réimsí d’fhonn tuiscint níos féarr a fháil ar chomhdhéantús cultúrtha agus ar riachtanaisí na Gaeltachta agus chun fónamh agus forbairt ar na riachtanaisí sin.

1.2 Ealaín na Gaeltachta agus a chlár 2001 - 2003
Is comhaoinithe iad Údarás na Gaeltachta agus An Chomhairle Ealaíon d’Ealaín na Gaeltachta, eagraíocht a chruthaíonn creatlach chun freastal comhordaithe a dhéanamh ar riachtanaisí forbartha na n-ealaíon sa Ghaeltacht.

Tá Ealaín na Gaeltachta bunaithe mar fhochomhlacht de chuid Údarás na Gaeltachta. Tá triúr Áisitheoir fostaithe aige agus iad lonnaithe sna trí mhór-réigiúin Ghaeltachta. Is iad Ealaín na Gaeltachta a riarann an clár oibre agus comhordaíonn an Feidhmeannach Forbartha (Ealaíon), oifigeach feidhmitheach de chuid Údarás na Gaeltachta an clár oibre.

1.3 Réimsí tosaíocht forbartha 2001 - 2003
I rith tréimhse a haon don chlár 1997 – 2000, aithníodh roinnt réimsí tosaíochta le forbairt a dhéanamh orthu chun cabhrú leis an bpáirtnéireacht infrastruchtúr na n-ealaíon sa Ghaeltacht a fhorbairt go stráitéiseach. I rith tréimhse a dó don chlár, 2001 – 2003, roghnaíodh ocht bpríomh réimsí chun forbairt bheartaithe a dhéanamh ar na gnéithe tosaíochta seo.

Is iad seo: Ealaíon don Aosach, Drámaíocht san Oideachas, Amharclann na nÓg, Mórthaispeántas Ealaíon na Gaeltachta, Traidisiún Béil, Cothú Imeachtaí, Scríobh Cleite agus Eolaire Seirbhísí Ealaíona don Ghaeltacht.

Ag teacht leis na gníomhaíochtaí tosaíochta seo bhí tionscnaimh a mhaoinigh Scéim Forbartha na nEalaíon
, taighde ar riachtanaisí oiliúna agus traenála earnáil na n-ealaíon sa Ghaeltacht a aithint maraon le heolas ar pé tacaíochtaí/scéimeanna deontais atá ann ó Údarás na Gaeltachta  agus An Chomhairle Ealaíon.

1.4 Measúnú ar éifeacht an chláir
Bhí rún ag na páirtnéirí measúnú neamhspleách a dhéanamh ar éifeacht an chláir (ceapadh Monica de Bath chun dul i mbun na hoibre seo), maraon le roinnt traenála agus tacaíocht priofisiúnta a chur ar fáil do na hÁisitheoirí. Ceapadh próiséas agus gléasanna measúnaithe i bpáirt le foireann forbartha ealaíon Ealaín na Gaeltachta.

I rith 2001 – 2003 ghlac cuid de na tionscnaimh chucu féin cur chuige an mheasúnaithe mar chuid lárnach dona bpróiséas oibre. Leagann plean ealaíon Ealaín na Gaeltachta 2001 – 2003 amach cúig phríomh aidhm agus is fhaid leo seo a deineadh measúnú ar na Príomh Réimsí gníomhaíochta.

1.5 
D’fhéadfaí príomh dhea-thorthaí 2001 – 2003 i leith na gcúig príomh aidhm sin a choimriú mar a leanas: 

Léiríonn na pointí thíosluaite dea-chleachtas i leith ghníomhaíochtaí ealaíon dúchasacha agus teanga-bhunaithe sna réigiúin éagsúla:

· Suíomh idirlín Ealaín na Gaeltachta, bonn eolais an Eolaire agus Ealaíona na Gaeltachta, nuachtlitir ráithiúil

· Cleachtas ealaíon i gcomhthéacs oideachasúil agus sláinte sna Gaeltachtaí éagsúla

Léirítear an teacht ar chur in iúl sainiúil ealaíne na Gaeltachta agus an áit atá aige sa chultúr Gaelach comhaimseartha le:

· Clár oibre ilghnéitheach dírithe ar an amhránaíocht dúchasach shainiúil a bhaineann leis na ceantair Ghaeltachta 

· Taispeántas fís-ealaíne comhaimseartha ón nGaeltacht reachtáilte go hidirnáisiúnta

· Siompósiam ar an stádas reatha atá ag an Ghaeilge laistigh de na healaíona agus an cultúr agus a todhchaí i gcomhthéacs Éire ilchultúrtha

Léirítear tacaíocht d’ealaíontóirí, eagraíochtaí ealaíon agus forbairt infrastruchtúrtha le:

· Bunú struchtúr gearrthréimhseach (Scéim Forbartha na nEalaíon) agus maoiniú ilbhliantúil (Príomh Réimsí)

· Bunú nascanna stráitéiseacha agus caidrimh phraicticiúla oibre le heagraíochtaí bainteacha ar bhonn áitiúil, réigiúnach agus náisiúnta

· Taighde ar riachtanaisí traenála earnáil na n-ealaíon sa Ghaeltacht a aithint

· Fianaise ar bhreis caipitil, maoiniú ioncaim agus tacaíocht deontais d’eagraíochtaí ealaíon na Gaeltachta ón dá pháirtnéir

· Lucht éisteachta níos leithne a mhealladh d’imeachtaí ealaíon traidisiúnta, clasaiceacha agus comhaimseartha

Léirítear cothú ar fhorbairt pobail agus aonair tríd na healaíona le:

· Ealaíona i gcomhthéacs sláinte d’aosaigh i gConamara, Corcaigh, Tír Chonaill agus Ciarraí

· Ealaíona i gcomhthéacs oideachasúil do bhunscoileanna i gConamara, Corcaigh, Tír Chonaill agus Ciarraí

Tá tuiscint ar chomhdhéanamh cultúrtha agus ar riachtanaisí na Gaeltachta ag eascairt ó:

· Cleachtas na bPríomh Réimsí agus tionscnaimh stráitéiseacha eile de chuid Scéim Forbartha na nEalaíon

· Cur síos ar na tosaíochtaí agus na gníomhaíochtaí stráitéiseacha sa dréachtphlean stráitéiseach d’fhorbairt na n-ealaíon sa Ghaeltacht 2004 – 2008

1.6 
Cuid de na dúshláin ar thángthas orthu san obair:

· Theastaigh próiséas forbartha níos faide ó na Príomh Réimsí ná mar a bhí beartaithe ar dtús mar gheall ar na tosca seo a leanas:

1. An ganntanas eagraíochtaí ealaíon le taithí agus acmhainní chun na Príomh Réimsí a thabhairt i gcrích.

2. An t-easnamh comhordaitheoirí tionscnaimh ealaíon le Gaeilge, le taithí ar an obair.

3. An deacracht a bhí ag roinnt eagraíochtaí teacht ar an 20% den maoiniú ba ghá do na Príomh Réimsí

· Ní raibh aon phlean oiliúna agus traenála ann chun tacú le forbairt phroifisiúnta earnáil na n-ealaíon.

· I gcás roinnt ionaid ealaíon nuálacha, agus cuid acu seo a bhfuil lucht ealaíon ina mbun, tá sé ag éirí níos deacra dóibh feidhmiú i gceart gan aon mhaoiniú ioncaim fadtréimhseach.

1.7 
Moltaí go hachomair, a éiríonn as an bhfianaise seo:

agus atá ag teacht le tosaíochtaí agus gníomhaíochtaí sa phlean stráitéiseach 2004 – 2008
Cleachtas

· Go ndéanfadh na páirtnéirí a dtacaíocht do chlár Ealaín na Gaeltachta a athnuachan. Nuair is féidir, ba cheart go mbeadh sé seo ar bhonn ilbhliantúil, trí go cúig bliana

· Go dtacófaí leis na Príomh Réimsí agus go ndéanfaí iad a fhorbairt. D’fhéadfaí athstruchtúrú a dhéanamh orthu chun go mbeadh ceithre thréimhse ar leith acu, is iad sin taighde, pleanáil, cur i bhfeidhm agus léirmheas.

· Go mbeadh próiséas leanúnach measúnaithe mar chuid lárnach de chleachtas na dtograí san obair

· Go ndéanfaí clár oiliúna agus traenála cúig bliana a fhorbairt, a aontú agus a chur i bhfeidhm i gcomhairle le croí-grúpa d’ionadaithe le taithí ó earnáil na n-ealaíon sa Ghaeltacht. Ba cheart go mbeadh an plean ag teacht le cleachtais náisiúnta agus idirnáisiúnta i leith na n-ealaíon.

· Roinnt comhghníomhaíochtaí stráitéiseacha idir Ealaín na Gaeltachta agus Rannóg Forbartha na n-Ealaíon in An Chomhairle Ealaíon a chur ar bhonn foirmeálta.

· Go reachtálfaí seimineáir eadarghaeltachta ina malartófaí smaointe agus ina dtiocfaí ar smaointe nua. Chabhródh a leithéid le hearnaíl ealaíon chritiúil agus machnamhach a thabhairt ar an saol.

· Go dtacófaí le príomh eagraíochtaí ealaíon agus le tionscnaimh cheannródúla.

· Go bhféachfadh na páirtnéirí ar an bhféidearthacht go bhforbrófaí (go foirmeálta) comhar de pháirtnéireachtaí ionas go bhféadfaidís cur chuige comhordaithe agus beartaithe a cheapadh i leith maoiniú ioncaim a chur ar fáil do phríomh eagraíochtaí ealaíon agus tionscnaimh cheannródúla sa Ghaeltacht.

Abhcóideacht

· Go bhféachfadh Ealaín na Gaeltachta ar bhealaigh inar féidir leis feasacht agus moltaí a chur ar fáil chun go bhféadfaí fiontair agus acmhainní a thacaíonn leis na healaíona tré mheán na Gaeilge a áireamh mar chuid lárnach de churaclam na scoileanna Gaeltachta. Thacódh an ghníomhaíocht seo leis an gcuraclam, na múinteoirí agus an pobal.

· Go datbharfadh Ealaín na Gaeltachta aird ar na deiseanna a éiríonn as fiontair náisiúnta ar nós na seirbhíse atá molta ag Music Network ina gcuirfí teagasc an cheoil áitiúil ar bun ar bhonn náisiúnta. Chabhródh sé seo leis an aidhm fhadtréimhseach a bhaineann le heilimint an cheoil san oideachas i bPríomh Réimse an Traidisiún Béil. Go dtabharfadh Ealaín na Gaeltachta tacaíocht ghníomhach agus cabhair dona leithéid d'fhiontair náisiúnta.

· Go bhféachfadh Ealaín na Gaeltachta ar bhealaigh inar féidir leis eolas a chur ar fáil agus moltaí a dhéanamh ar son áireamh na n-ealaíona i gcúrsaí riaradh sláinte pobal-bhunaithe i gcomhar leis an Roinn Sláinte & Leanaí. Mar shampla, d'fhéadfadh clár ealaíon in Ionaid Chúraim Lae cabhrú le healaíontóirí/áisitheoirí Gaeilge dhúchasach na Gaeltachta a thabhairt leo ón sean dream. Freisin, d'fhéadfadh cláir eadarghlún, bídís i gcomhthéacs sláinte nó oideachais cabhrú leis an saibhreas teanga agus cultúir a chur ó ghlúin go glúin.

Polasaí

· Go bhféachfadh An Chomhairle Ealaíon ar an gcúlra a bhaineann le ceadú an chéad Polasaí Ealaíon Gaelach
 ag Comhairle Ealaíon na hAlban. B'é an ceangal lárnach, dlúth idir an teanga agus na healaíona leis an gcultúr agus féiniúlacht a bhí mar théama cúlra ag an bpolasaí seo.

· Go bpléifeadh na páirtnéirí an tábhacht a bhainfeadh le polasaí sainiúil a fhorbairt a bhainfeadh go speisialta le forbairt na n-ealaíon tré mheán na Gaeilge, don dá eagraíocht.

Cuid 2

Tuairisc Mheasúnaithe 2001 - 2003

An Cúlra go hachomair

2.1 
Soláthrú Foirne agus Bainistiú an chláir

Tá Ealaín na Gaeltachta bunaithe mar fhochomhlacht de chuid Údarás na Gaeltachta. Tá triúr Áisitheoirí fostaithe aige agus iad lonnaithe i dtrí phríomh cheantar Gaeltachta. Riarann Ealaín na Gaeltachta an clár oibre agus comhordaíonn an Feidhmeannach Forbartha (Ealaíon) é, oifigeach feidhmitheach de chuid Údarás na Gaeltachta.

Faoi 2003 bhí an clár sé bliana ar an saol. San am sin tá roinnt athruithe foirne déanta i dhá cheann de na postanna, rud a d'fhág a rian ar leanúnachas agus ar na cláir oibre. Ghlac an chéad Áisitheoir i dTír Chonaill post sealadach mar Fheidhmeannach Ealaíon i mí na Nollag 1998 agus lean sé sa phost sin go dtí 2002, nuair a ghlac sé le post mar Fheidhmeannach Forbartha (Ealaíon) mar bhall buan d'fhoireann Údarás na Gaeltachta.

Tá na hÁisitheoirí faoi bhainistíocht áitiúil agus faigheann siad tacaíocht ó'n bhFeidhmeannach Forbartha (Ealaíon).

2.1.1 
Ag measúnú na héifeachta

Bhí geallta ag na páirtnéirí go ndéanfaí measúnú neamhspleách ar éifeacht an chláir agus ceapadh Monica de Bath leis an obair seo a dhéanamh, maraon le roinnt tacaíocht phroifisiúnta agus traenála a chur ar fáil do na hÁisitheoirí. D'iarradar freisin, ar François Matarasso ó Comedia comhairle a chur ar fáil ar mhodh measúnaithe agus tacú leis an measúnaí ina cuid oibre. Forbaraíodh próiséas measúnaithe i bpáirtnéireacht leis an triúr oibrí agus an Feidhmeannach Ealaíon gníomhach i mí Feabhra 1999 agus ullmhaíodh gléasanna measúnaithe ar a raibh ceistneoirí agus foirmeacha tuairisce san áireamh.

Le linn na tréimhse 2001 - 2003 ghlac cuid de na tionscnaimh an cur chuige measúnaithe chucu mar chuid lárnach den phróiséas oibre. Táthar ag plé le deacrachtaí maidir le cnuasach eolais. Le tacaíocht ón bhfoireann forbartha ealaíon, níor cheart go mbeadh oiread sin deacrachtaí ag na comhordaitheoirí tionscnaimh  le bailiú eolais agus coimeád cuntais sa tréimhse trí bliana don chlár atá amach romhainn.

Mar mheasúnaí/tacaitheoir, bhí mé i dteagmháil go rialta leis na hÁisitheoirí, Feidhmeannach Ealaíon na Gaeltachta, ealaíontóirí agus eagraíochtaí  ealaíon ag obair sa Ghaeltacht agus leis an mbainisteoir forbartha ealaíon áitiúil atá ag an Chomhairle Ealaíon. I rith na tréimhse seo freisin, chomhordaigh mé agus d'áisigh mé dhá lá tacaíochta agus traenála do na hÁisitheoirí agus d'áisigh mé cruinnithe le hionadaithe ó Údarás na Gaeltachta agus An Chomhairle Ealaíon.

Leasaigh Ealaín na Gaeltachta beagán, na cúig aidhmeanna bunaidh a d'aontaigh an clár páirtnéireachta seo i 1998 dona phlean ealaíon 2001 -2003. Is le súil ar na haidhmeanna seo a chuir an measúnú roimhe éifeacht an chláir a mheas.

Ar na táscairí a bhí aontaithe don tréimhse seo bhí:

· an líon páistí agus daoine fásta a ghlac páirt i gceardlanna

· lucht éisteachta d'ealaíona comhaimseartha agus traidisiúnta a bhaint amach

· an líon ealaíontóirí ag áisiú ceardlanna

· an líon saothar nua ealaíne coimisiúnaithe agus cruthaithe

· méadú i bhfostaíocht ealaíontóirí, riarthóirí ealaíon agus daoine bainteacha eile

· an líon seimineár

· tacaíocht oiliúna agus traenála d'ealaíontóirí ag obair i gcomhthéacs oideachais agus sláinte

· an líon saothar ealaíon nua-choimisiúnaithe

· an líon páirtnéirí nua páirteach

Tá táscairí cineálacha eile curtha san áireamh agam, ar nós:

· feasacht i dtaobh an chláir

· cumas na n-eagraíochtaí ealaíon i bpleanáil, tabhairt i gcrích agus athbhreithniú a dhéanamh ar thograí agus/nó cláir

· taithí agus cruinneas na n-ealaíontóirí áisithe (ag obair i gcomhthéacsanna oideachais, sláinte agus pobail)

· teacht a bheith ag páistí, ógánaigh agus daoine fásta ar cheardlanna agus imeachtaí ealaíon d'ard chaighdeán

· cruthú saothair nua sainiúla

· caidrimh oibre stráitéiseacha agus tacaíochta le heagraíochtaí bainteacha áitiúila, réigiúnacha agus náisiúnta a bhunú

2.1.2 
Cur síos ar an gclár oibre atá á mheasúnú

Clúdaíonn an tuairisc seo obair a deineadh idir Aibreán 2001 agus mí na Samhna 2003. D'aontaigh na páirtnéirí gur cheart don measúnú díriú ar na heilimintí seo a leanas: 

· tionchar na sé Príomh Réimsí nó na príomh chláir (mar gheall ar iad a bheith stráitéiseach agus taighde-ghníomhach)

· tionchar trí thionscnamh eile, (roghnaithe ag na hÁisitheoirí, mar go raibh siad nuálach agus/nó stráitéiseach)

2.1.3 
Nóta ar na Príomh Réimsí

I rith tréimhse a haon don chlár 1997 - 2000, aithníomh roinnt príomh réimsí forbartha a chabhródh leis an bpáirtnéireacht i bhforbairt stráitéiseach an infrastruchtúir ealaíon sa Ghaeltacht. Tugtar faoi ndeara gur thug roinnt ealaíontóirí gníomhacha cleachta, tacaíocht bheo d'fhoireann fhorbartha ealaíon Ealaín na Gaeltachta maidir le tosaíocht a thabhairt do phríomh réimsí d'fhonn a bhforbartha i dtréimhse a dó don chlár, 2001 - 2003. Roghnaíodh ocht bpríomh chlár nó Príomh Réimsí
 chun freastal ar na práinn-ghnéithe seo a fhorbairt. 

Is iad seo Ealaíon don Aosach, Drámaíocht san Oideachas, Amharclann na nÓg, Mórthiaspeántas Ealaíon na Gaeltachta, Traidisiún Béil, Cothú Imeachtaí, Scríobh Cleite, Eolaire Seirbhísí Ealaíona don Ghaeltacht.

An bunús a bhí leis na Príomh Réimsí

Bunús Ealaíon don Aosach:

Agus súil aige ar fhreastal ar réimse ealaíonta agus cruthaitheach na Gaeltachta, glacann an tÚdarás san áireamh gach eilimint den daonra. Tá easnamh ar leith ó thaobh acmhainní agus freastal ar ghrúpa áirithe amháin agus sin iad an dream aosta. Tá méadú ag teacht ar an earnáil seo agus de réir mar a thagann feabhas ar chúram sláinte agus ar thithíocht tá aois mhaith anois á bhaint amach ag líon breise daoine. Os rud é go bhfuil fás eisceachtúil tagtha ar an earnáil seo, táthar den tuairim gur gá soláthar cuí i gcúrsaí na n-ealaíon a chur ar fáil dóibh. Dá bhrí sin moladh go n-iarrfaí tairiscintí do sholáthar ealaíon d'aosaigh atá faoi chúram agus in ionaid chuí eile.

Bunús Drámaíocht san Oideachas

Tá fiúntas sa drámaíocht mar theanga ealaíonta a chuidíonn le foghlaim i leith réimse leathan ceisteanna, agus ní bhaineann an fiúntas sin le haon teanga ar leith. Mar sin féin, de dheasca an achair tuaithe agus sainiúlacht Ghaeilge na Gaeltachta, níl teacht ag leanaí scoile ar dhrámaíocht chuí sa tseirbhís oideachais. Le blianta beaga anuas dhein compántas Amharclainne iarracht an bhearna seo a líonadh lena dturas bliantúil ar scoileanna áirithe Gaeltachta. Dá mhéad fáilte a cuireadh roimh a gcuairteanna, fós d'éirigh fadhbanna a bhain le canúintí, aithne ar scoileanna agus ar mhúinteoirí agus aistriúcháin seachas bunscripteanna Gaeilge a bheith in úsáid. Níl iarracht cheart déanta le freastal ar chultúr sainiúil na Gaeltachta fós.

Dá bhrí sin, moladh go n-iarrfaí tairiscintí do sholáthar scéim phíolóiteach Drámaíocht san Oideachas i mbunscoileanna na Gaeltachta.

Bunús Amharclann na nÓg

Os rud é nach bhfuil aon amharclann don óige tré Ghaeilge sa Ghaeltacht, níl an deis tar éis a bheith ag daoine óga a bhféiniúlacht cultúrtha a chur in iúl tré dhrámaíocht chomhaimseartha. Dá bhrí sin, tacaíonn an Príomh Réimhse seo le heagraíocht a bhunódh amharclann don óige a dhíríonn ar fhorbairt a dhéanamh ar an ngné pearsanta, soisialta agus ealaíonta a bhaineann leis an aoisghrúpa ó 12 - 25.

Bunús Mórthaispeántas Ealaíon na Gaeltachta

Is é a bhí mar bhunús leis seo ná tuiscint agus comhthéacs nua a fhorbairt do na fís-ealaíona comhaimseartha sa Ghaeltacht, tré thaispeántas faoi choimirce idirnáisiúnta a reachtáil d'fhís-ealaíona comhaimseartha ón nGaeltacht. Cuirfear an taispeántas seo d'fhís-ealaíona comhaimseartha ón nGaeltacht ar taispeáint i nGaeltachtaí éagsúla, in Áiléir náisiúnta agus go hidirnáisiúnta. Beidh catalóg in éineacht leis ina mbeidh sraith aistí criticiúla agus machnamhacha.

Bunús Eolaire Seirbhísí Ealaíona don Ghaeltacht

D'athraigh an fócas a bhain leis an bPríomh Réimse seo ó na scoileanna go réimse níos leithne laistigh den Ghaeltacht. Is soiléir anois go n-úsáideann daoine aonair agus eagraíochtaí seachas scoileanna amháin an tseirbhís.

Le teacht an churaclaim nua, spreagtar bunscoileanna agus meánscoileanna le soláthairtí ealaíona a fhorbairt. Bíonn deacrachtaí ag scoileanna go minic, áfach, teacht ar eolas i dtaobh chomhlachtaí agus daoine aonair a bhfuil na healaíona mar bhunús acu, go háirithe iad sin a sholáthraíonn seirbhís ealaíon tré Ghaeilge do scoileanna Gaeltachta.

Bunús Scríobh Cleite

Le go leanfadh an Ghaeilge mar bheotheanga chruthaitheach agus chomhaimseartha ní mór di a bheith á hathnuachan féin de shíor tré fhoilseacháin litríochta Gaeilge ó scríobhneoirí comhaimseartha. Le tamall de bhlianta anois, is cúis mhór imní an ganntanas scríbhneoirí óga atá ag eascairt ón nGaeltacht. Cé gur bunaíodh Scríobh Cleite chun freastal ar an nganntanas sin, tógfaidh sé tamall le scríbhneoirí óga nua i nGaeilge a chothú.

Eagraíodh an tionscnamh seo ar dtús i 1999 nuair a d'áisigh grúpa de mhór-scríbhneoirí i nGaeilge ceardlanna scríbhneoireacht chruthaitheach i meánscoileanna Gaeltachta. I measc na n-údar a ghlac páirt bhí Louis de Paor, Nuala Ní Dhomhnaill, Áine Uí Fhoghlú agus Cathal Ó Searcaigh. Ó d'éirigh go maith leis na ceardlanna seo, tá forbairt bhreise á dhéanamh ar Scríobh Cleite.

Bunús Traidisiún Béil

Tá an neart amhránaíochta agus scéalaíochta ar cheann de bhuanna móra na Gaeltachta ar féidir teacht i dtír air. Is bealaigh an-láidir le cur in iúl iad an Sean-nós agus an Scéalaíocht - tré áireamh nó eisiadh d'fhéadaí guth fiúntach a thabhairt do dhuine nó a shéanadh ar dhuine. Dá bhrí sin, moladh go n-iarrfaí tairiscintí d'fhorbairt Traidisiún Béil.

Bunús Cothú Imeachtaí

Is den riachtanas go mbeadh teacht ag pobal na Gaeltachta ar imeachtaí d'ard chaighdeán. Níl amhras ach go gcuireann gnéithe áirithe go mór leis an gcostas a bhíonn ar lucht eagraithe áitiúil san iarracht le compántais agus ealaíontóirí a thabhairt ar cuairt chun na Gaeltachta. Orthu seo tá, an ganntanas ionad oiriúnach, méid an daonra agus leagan amach tíreolaíochta na nGaeltachtaí. Is gá go n-eagrófaí na himeachtaí ar bhealach inar féidir lucht éisteachta/féachanna d'imeachtaí ealaíona a spreagadh agus a fhorbairt. Dá bhrí sin, moladh go n-iarrfaí tairiscintí do Chothú Imeachtaí.  

Crítéir do roghnú na bPríomh Réimsí

· Caithfear an clár a reachtáil tré Ghaeilge

· Caithfidh polasaí ealaíon a bheith ag an eagraíocht/iarratasóir a bheidh i mbun oibre maraon le cruthúnas cleachtais sna healaíona nó i ngníomhaíocht phobail.

· Fiúntas an smaoinimh - caithfidh an smaoineamh a bheith ag teacht leis an bpolasaí thuas

· Ba cheart go dtaispeánfadh an plean oibre don chlár an aidhm, cuspóir, stráitéis, próiséas agus an toradh a mbeifí ag súil leis. Ba cheart go n-áireodh sé amchlár dhá bhliana do ghníomhaíochtaí agus buiséad.

· Caithfear eolas ar leith a thabhairt ar: targaid an chláir; cur síos ar na rannpháirtithe; an ghaeltacht ina reachtálfar an clár

· Plean cuimsitheach ag baint le forbairt lucht éisteachta

· Is den riachtanas go mbeadh ealaíontóirí proifisiúnta nó áisitheoirí ealaíon, a bhfuil taithí acu ar a bheith ag obair le grúpaí páirteach sna cláir

· Próiséas measúnaithe le haontú idir na grúpaí a bheadh ag dul i mbun na hoibre agus Measúnaí Cláir. Treoróidh an creatlach measúnaithe a forbraíodh le linn Tréimhse a hAon den gclár an próiséas.

Bhí eilimintí eile a bhain go sainiúil le gach Príomh Réimse. Cuireadh in oiriúint iad de réir mar a d'fhorbair an Clár.

Poiblíocht do na Príomh Réimsí

· Cuireadh bileog eolais i dtaobh na bPríomh Réimsí ar fáil. Tugadh cuireadh dóibh siúd ar spéis leo é teagmháil a dhéanamh leis na hÁisitheoirí chun sonraí agus treoirlínte a fháil. Cuireadh an t-eolas seo faoi bhráid an phobail sna páipéirí áitiúla, Foinse, in agallaimh leis na hÁisitheoirí ar Raidió na Gaeltachta agus Iris. Reachtáil na hÁisitheoirí cruinnithe eolais i ngach ceantar Gaeltachta. Thacaigh an Feidhmeannach Ealaíon leis na hÁisitheoirí i gcuid de na cruinnithe seo.

· Cuireadh litir eolais chucu sin a d'fhreagair don iarracht thuasluaite. Thug sé seo breis eolais ar gach Príomh Réimse ar leith maraon le treoirlínte d'iarratais.

· Glacadh le hiarrataisí faoi spriocdháta áirithe.

An toradh a bhí ar an gcuireadh chun iarrataisí a dhéanamh

Iarrataisí a tháinig do na Príomh Réimsí a fógraíodh i mí Deireadh Fómhair 2001:

Níor tháinig ach iarratas amháin ar gach ceann acu a leanas: Ealaíona don Aosach, An tEolaire. Tháinig dhá iarratas do gach ceann de na Príomh Réimsí seo a leanas: Drámaíocht san Oideachas, Amharclann na nÓg agus Taispeántas Fís-Ealaíon Gaeltachta.

Iarrataisí a tháinig dóibh sin a fógraíodh i mí Feabhra 2002:

Tháinig cúig iarratas isteach do Cothú Imeachtaí agus cúig iarratas do Traidisiún Béil.

Próiséas Roghnaithe do na Príomh Réimsí

· Chomh luath is a bhí na hiarrataisí léite, chuaigh an fhoireann forbartha ealaíon i dteagmháil leis na hiarratasóirí incheaptha ar mhaithe le breis eolais - ar an ócáid seo tugadh deontas de £500 do Spiorad, Doras, Cló gCeardlann na gCnoc chun cabhrú leo a gcuid moltaí a fhorbairt níos mó. Ansin cuireadh a gcuid moltaí chuig na hÁisitheoirí bainteacha agus cuireadh cóipeanna chuig an bhFeidhmeannach Ealaíon

· Dhein na hÁisitheoirí a gcuid moltaí ansin, ar bhonn na moltaí athdhéanta seo, leis an bhFeidhmeannach Ealaíon, ar ríomhphost/faics

· Chuir an Feidhmeannach Ealaíon ar aghaidh na moltaí sin ansin, ag cruinniú ar ar fhreastail an Leas Phríomh Fheidhmeannach, An Príomh Fheidhmeannach, Rannóg Cultúr agus Teanga, Údarás na Gaeltachta. Deineadh cinní laistigh de chomhthéacs na móraidhmeanna a bhain le forbairt an infrastruchtúir d'ealaíona comhaimseartha agus traidisiúnta sa Ghaeltacht.

Ceachtanna a foghlaimíodh
Ceann de na ceachtanna a foghlaimíodh ná go dteastaíonn próiséas forbartha/réamh-am níos faide ó na cláir atá níos stráitéisí.

Tar éis do na Príomh Réimsí a bheith fógartha, ba ghearr go raibh sé soiléir gur ghá dáta tosaithe na bPríomh Réimsí a chur ar athló chun tréimhse ullmhúcháin pleanála a cheadú.

Toisc na moille seo, nach raibh aon leigheas air, seans nach mbeidh an fhianaise mheasúnaithe iomlán do na Príomh Réimsí uile ar fáil go deireadh 2004 nó b'fhéidir fiú, tús 2005.

Ar chúiseanna éagsúla níor fhan dhá cheann de na heagraíochtaí ealaíon a roghnaíodh chun Príomh Réimsí a thabhairt i gcrích leis an obair agus a gcuid clár píolóiteacha a fhorbairt. Athfhógraíodh na Príomh Réimsí áirithe sin, áfach, agus roghnaíodh eagraíochtaí eile chun an dá chlár píolóiteach seo a fhorbairt, 'sé sin, Ealaíon don Aosach agus Drámaíocht san Oideachas. Dhein Príomh Réimse amháin staidéar féidearthachta agus thosnaigh siad go hoifigiúil i bhfómhar na bliana 2003.

Tá sé tábhachtach go dtabharfaí faoi ndeara nach raibh beirt de na hÁisitheoirí atá ann faoi láthair páirteach sa phleanáil a bhain leis na Príomh Réimsí. Le foireann forbartha ealaíon cleachta anois againn, is féidir anois níos mó tacaíochta a thabhairt le linn tréimhse na forbartha agus tá aird iomlán ag an bhfoireann forbartha ealaíon ar na ceachtanna a foghlaimíodh go dtí seo.

2.1.4 
Faightear eolas chun measúnaithe ó:
Bunaíodh an tuairisc seo ar eolas measúnaithe a bailíodh idir 2001 agus 2003 ó na foirmeacha comhlánaithe ag na rannpháirtithe, na healaíontóirí agus na heagraíochtaí ealaíon a bhí páirteach i gcuid de na tionscnaimh seo:

· Príomh Réimse an Traidisiún Béil, a chuir Aisling Gheal, Oidhreacht Chorca Dhuibhne, Amhránaí Cónaithe agus Rabhlaí Rabhlaí Conamara ar fáil.

· Príomh Réimse Ealaín don Aosach, a chuir Tacaois, Doras agus Táipéis Gael ar bun.

· Príomh Réimse Drámaíocht san Oideachas, a chuir Spiorad ar bun.

· Príomh Réimse Cothú Imeachtaí a chuir Ionad Cultúrtha Bhaile Bhúirne, Áras Éanna, Oícheanta Iorrais agus Scoil Cheoil Shliabh a' Liag ar bun.

Tarraingíonn an tuairisc seo freisin áfach ar eolas a bailíodh i dtaobh dul chun cinn na dtrí tionscnamh Scéim Forbartha na nEalaíon - Ceilp, Smidiríní agus Saothar Ealaíon Web. Tá eolas ann ó na Príomh Réimsí go léir, ina measc an Mórthaispeántas agus Amharclann na nÓg. Tá an Mórthaispeántas i mbun tréimhse a dó dá chlár a fhorbairt faoi láthair. Dhein Amharclann na nÓg staidéar féidearthachta i 2001 - 2002 agus níor thosnaigh sé go hoifigiúil go dtí Meán Fómhair 2003.

Léiríonn figiúirí go dtí seo gur ghlac breis is naoi gcéad duine, idir leanaí, ógánaigh agus daoine fásta páirt i dtionscnaimh agus i gcláir Ealaín na Gaeltachta ar fud na gceantar scaipthe i nGaeltachtaí na hÉireann. D'fhreastail beagnach dhá mhíle duine ar thaispeántaisí agus ar léirithe ardáin.

Tá sé tábhachtach go dtabharfaí faoi ndeara go bhfuil na figiúirí go léir a thugtar measta agus nach dtagraíonn siad ach do na tionscnaimh sin a roghnaíodh chun measúnaithe. Tugtar eolas airgeadais ag deireadh na tuairisce. Toisc go raibh na Príomh Réimsí déanach ag tosnú, tá tuairim is 30% den maoiniú a ceadaíodh dóibh coimeádta go fóill agus caithfear é i 2004. Ráite go bhfuil an obair ag forbairt an t-am ar fad, oireann an socrú seo don dá eagraíocht. Tugann solúbthacht maidir le spriocanna caiteachais deis le gníomhaíochtaí forbartha a bheith beartaithe níos fearr.

Le go bhféadfaí cuntas níos iomláine a thabhairt ar fhorbairtí san obair, tugann an tuairisc seo cur síos ar gach ceann de na Príomh Réimsí atá á measúnú. Tá an cur síos seo i bhfoirm tábla. Rianaíonn siad na haidhmeanna a bhaineann le gach Príomh Réimse, cad a d'oibrigh go maith i leith na n-aidhmeanna seo, na ceisteanna agus na moltaí a d'éirigh as an tionscnamh go dtí seo. Tá eolas bunúsach san áireamh - ar an eagraíocht atá i mbun oibre, teagmhálaí, foirm ealaíne, ealaíontóirí rannpháirteach, an líon a ghlac páirt nuair is cuí agus foinsí maoinithe.

2.2 Na Príomh Thorthaí
D'aontaigh na páirtnéirí cúig aidhm don chlár i mí na Nollag 1998 agus ghlacadar le leasaithe beaga ó Ealaín na Gaeltachta ina phlean ealaíon 2001 - 2003. Maidir leis na cúig croí-aidhmeanna seo, is iad seo a leanas na príomh thorthaí a fuarthas:

2.2.1 Forbairt ar dhea-chleachtas i ngníomhaíochtaí ealaíon teanga-bhunaithe, comhaimseartha agus dúchasacha trasna gach réigiún:

Tá curtha go mór ag forbairt suíomh idirlín de chuid Ealaín na Gaeltachta, bonn eolais an Eolaire agus foilsiú nuachtlitir ráithiúil Iris, le daoine a chur ar an eolas maidir leis an gclár páirtnéireachta. Chuidigh na hacmhainní seo le deiseanna a chruthú d'ealaíontóirí, d'eagraíochtaí ealaíon, do phobail agus d'eagraíochtaí páirtnéireacha bainteacha le páirt a ghlacadh agus cabhrú le dea-chleachtas a fhorbairt i ngníomhaíochtaí ealaíon ar fud na Gaeltachta.

Ar na tionscnaimh ghairide ildhisiplíneacha comhaimseartha a mbaineann dea-chleachtas leo tá Ceilp, tionscnamh á stiúradh ag Ceardlann na gCroisbhealach, ionad ealaíon faoi threoir ealaíontóirí Ceardlann na gCroisbhealach, agus Foinn Chonallacha, scoil cheoil traidisiúnta i dTír Chonaill. Is é an toradh atá ar Ceilp ná obair chomhnasctha ag baint úsáide as teicneolaíocht nua, cruthaithe ag ealaíontóir físiúil agus ceathrar ceoltóir. Taispeáineadh/léiríodh an Taispeántas, An Chumadóireacht, an Chatalóg agus an Dlúthdhiosca a d’éirigh as i gCeardlann na gCroisbhealach agus i Sean-Mhúiséam Bhéal Feirste. Thairis sin tá comhoibriú eile éirithe idir Ceardlann na gCroisbhealach agus Foinn Chonallacha as tionscnamh Ceilp. D’éirigh leis an gcéad tréimhse de Sean Chultúir Nua maoiniú a fháil ó Iomairt Cholm Cille. Cuireann an tionscnamh seo roimhe teagmháil a dhéanamh le daoine óga ó phobal trí oileán iargúlta agus tugann spreagadh dóibh a n-oidhreacht chultúrtha a scrúdú, go háirithe an ealaín fhísiúil, an ceol agus an rince.

Dhein na múinteoirí a bhí páirteach sa tionscnamh gairid Ealaíon Web i dTír Chonaill, cur síos ar a sástacht leis an bpleanáil agus le tabhairt i gcrích an tionscnaimh do chéad is a caoga ceathair páiste i naoi gcinn de bhunscoileanna. Mar seo a dhein duine amháin acu cur síos ar an bpróiséas bhí  smacht na hoibre ag baint leis maraon le meascán  den bhfiosrú agus d’obair thaitneamhach. Thacaigh an tionscnamh leo i múineadh eilimintí de churaclam na healaíne físiúla, d’áisigh sé na páistí freisin le saothair ealaíne a chruthú go rabhdar féin agus a dtuismitheoirí mórálach astu. Chruthaigh an suíomh idirlín a chuireadar ar bun lucht féachanna domhanda dá gcuid oibre tionscnaimh agus thug spreagadh dóibh dul i bpáirt go gníomhach le leanaí ó scoileanna eile. Tá na healaíontóirí ag fiosrú faoi láthair an bhféadfaí eilimintí den tionscanamh seo a fhorbairt ar fud na Gaeltachta.

Tá treoirlínte dea-chleachtais bunaithe de thoradh taighde gnímh ag cuid de na Príomh Réimsí, rud a chuirfidh tacaíocht ar fáil d’fhorbairtí sa todhchaí. Sampla maith de seo is ea an Príomh Réimse Drámaíocht san Oideachas, a chuir Spiorad, eagraíocht atá lonnaithe i gConamara ar fáil.

Ghlac dhá chéad agus daichead dalta bunscoile ó naoi mbunscoil páirt sa scéim phíolóiteach drámaíochta. Chuir croí-ghrúpa lárnach de mhúinteoirí treoirlínte ar fáil a bhain le rólanna, cur chuige agus ábhair. Fuair siad cabhair san obair ó Spiorad agus tacaíocht ón Áisitheoir ar chríochnú an tionscnaimh phíolóiteach dóibh. Ba bhunús maith iad seo don tréimhse reatha don tionscnamh a thosnaigh i bhFómhar na bliana 2003 agus atá á chomhordú ag Fo-Choiste Ealaíon Phléaráca Chonamara.

Sampla maith eile is ea Traidisiún Béil a chuir Oidhreacht Chorca Dhuibhne ar fáil sna scoileanna:

Bhí príomhoidí as trí Bhunscoil agus as Meánscoil amháin an-dearfach mar gheall ar an gcaighdeán ard a bhain le tabhairt i gcrích an tionscnaimh, agus bhraitheadar go bhfuil sé tar éis cur le hobair an churaclaim. Tá spéis léirithe acu go léir páirt a ghlacadh sa tionscnamh sa bhliain atá romhainn agus deir siad go mbeidís sásta cabhrú le forbairt Traidisiún Béil sa Ghaeltacht.

Cuireann na samplaí thuaslauite de thacaíocht leis na healaíona ins na scoileanna leis an bpolasaí agus an cleachtadh atá ag An Chomhairle Ealaíon le tacú leis na healaíona i gcúrsaí oideachais.

Bíonn eolas ag ealaíontóirí Gaeltachta a ghlacann páirt sna tionscnaimh thuasluaite laistigh d’uaireanta scoile ar an gcuraclam nua agus bíonn an t-eolas sin á ghlacadh san áireamh agus a gcuid ullmhúchán á ndéanamh acu do na cláir oibre. Is ábhar fós le díospóireacht é cé acu an den riachtanas é nó nach ea, go mbeadh gach clár oibre ealaíon sna scoileanna ag teacht go díreach le agus mar chuid don gCuraclam Nua Bunscoile. Tá léargas ar dhá thionscnamh a d’fheidhmigh laistigh de chomhthéacs oideachais áirithe san Aguisín.

2.2.2 
Ag forbairt cur in iúl ealaíonta sainiúil na Gaeltachta agus an áit atá aige sa chultúr comhaimseartha Gaelach:

Tá roinnt timirí ealaíon fuinniúla agus díograiseacha ag féachaint ar bhealaigh ina bhféadfaí ealaíontóirí ó na ceantair Ghaeltachta éagsúla a thabhairt le chéile d’fhonn díospóireachtaí critiúla agus machnamhacha a chur ar bun i dtaobh sainiúlacht an chur in iúl ealaíonta laistigh don Ghaeltacht.

D’eagraigh Cló Cheardlann na gCnoc taispeántas d’obair (atá ag leanúint)  16 ealaíontóir físiúil ó na ceantair Ghaeltachta agus is é an feighlí dánlainne idirnáisiúnta, Miroslava a reachtáil an obair. Sa phróiséas leanúnach seo tá roinnt príomh eilimintí atá dírithe ar dhíospóireachtaí agus smaointe criticiúla a spreagadh maidir le cur in iúl ealaíonta na Gaeltachta agus an áit atá aige sa chultúr comhaimseartha Gaelach agus idirnáisiúnta. Ceann amháin acu seo ná siompóisiam a bhí ar siúl i bhfómhar na bliana 2003, agus an ceann eile catalóg (dátheangach) ag gabháil leis an taispeántas le seoladh i mí Feabhra 2004. Thug an siompóisiam cuireadh  d’ealaíontóirí sean-bhunaithe ar nós Francis Hegarty plé spreagúil a dhéanamh le healaíontóirí Gaeltachta. Sa chatalóg bheadh sraith aistí ó dhaoine ar nós Lilis Ó Laoghaire, a bheadh dírithe ar smaointe agus tuairimí criticiúla faoin nGaeltacht agus an tionchar a bhíonn aige ar chur in iúl ealaíonta a spreagadh.

Ba mhaith linn go reachtálfaí an taispeántas seo i roinnt ionad náisiúnta, mar shampla Dánlann Niland agus an Modh Dhánlann i Sligeach. Mar thoradh fadtréimhseach déanfar iarracht a chinntiú go nochtfar fís-ealaíona na Gaeltachta maraon lena chomhthéacs sainiúil cultúrtha i roinnt dánlanna Eorpacha a fheidhmíonn laistigh de chomhthéacs mionteanga. Tá sé ar intinn acu freisin an chatalóg a thabhairt suas chun dáta lena chinntiú go mbeadh aiste chriticiúil ann (b’fhéidir le dréachtaí iltheangacha) ó léirmheastóir Eorpach ealaíne.

D’eagraigh Ceardlann na gCroisbhealach Trasnú, tionscnamh eadardhisiplíneach ina raibh beirt bhall d’Aosdána páirteach. B’iad sin an file Cathal Ó Searcaigh agus an fís-ealaíontóir Maria Simmons-Gooding. Mar chuid de Trasnú, léiríodh le taispeántas na nascanna agus na crosbhóithre a d’éirigh idir an mbeirt ealaíontóir agus a gcineálacha ealaíne. D’fhiosraigh siompóisiam an stádas reatha atá ag an nGaeilge laistigh de na healaíona agus an cultúr agus a bhfuil i ndán di in Éire ilchultúrtha. (Ní raibh tuairiscí ar na siompóisiam seo ar fáil agus an tuairisc seo á scríobh).

Mar a chuireann daoine óga go huathúil leis an tionscnamh
Sa bhliain 2001 d’oibrigh daoine óga ón Ghaeltacht taobh le taobh lena lucht comhaimseartha ó Ard Mhacha, Baile Átha Cliath agus Alba agus bhunaíodar SNÓ – sean nós na n-óg, léiriú bríomhar agus fuinniúil ar éirigh go rathúil leis ina thuras ó Mhúscraí go cathair na Gaillimhe. Mhúin deichniúr amhránaí sean-nóis áitiúil in Éirinn agus in Alba na hamhráin dóibh. Is í an rinceoir comhaimseartha/córagrafóir Ríonach Ní Néill a chuir cóir ar an léiriú agus chomhordaigh an t-amhránaí sean nóis, Antaine Ó Faracháin é. Tá spreagadh tugtha ag SNÓ do líon atá ag méadú d’amhránaithe sean nóis, agus gach duine acu ag foghlaim agus ag aithris stíl sainiúil amhránaíochta a cheantair áitiúil féin. Thug roinnt páirtnéirí tacaíocht don tionscnamh seo, ina measc Ealaín na Gaeltachta, Iomairt Cholm Cille, Éigse Dhiarmuid Uí Shúilleabháin, Oidhreacht Chorca Dhuibhne agus An Gaelacadamh.

Mhol feighlí IMMA go hard mar a chuir na daoine óga ó Ghaeltacht Chiarraí le feabhas an tionscnaimh ar a mbealach sainiúil féin i dtionscnamh páirtnéireachta le déanaí idir IMMA agus meánscoil sa Daingean.

Bhraith sí gur chuir cúlra Gaeltachta an aonar déag ógánach gné eile sa tionscnamh. Bhí orthu smaoineamh níos déine mar gur chaitheadar aistriú ó Ghaeilge go Béarla - chuir próiséas an aistriúcháin orthu smaoineamh i bhfad níos doimhne ar a raibh á rá acu agus iad ag smaoineamh ar an saothar ealaíon a bhí roghnaithe i dtaca le leithinis an Daingin. Chuaigh sé chomh mór sin i bhfeidhm orthu gur theastaigh uatha focal a roghnú gur ón Ghaeilge ó dhúchas é ach ar ghlac an Béarla chuige féin é, an focal Smidiríní.

Ealaín uathúil an tSean Nóis

Dea-thorthaí Aisling Gheal

Tré chlár ilghnéitheach ina bhfuil ranganna, ceardlanna, léachtanna agus taifeadtaí, cuireann Aisling Gheal, ceann de cheithre thionscnamh a roghnaíodh do Phríomh Réimse an Traidisiún Béil, chun cinn agus saothraíonn sé amhránaíocht traidisiúnta uathúil Mhúscraí ar bhonn áitiúil agus náisiúnta. Glactar leis go ginearálta, i measc na n-oidí agus na rannpháirtithe go bhfuil níos mó déanta ag Aisling Gheal don chultúr agus don Ghaeilge ná mar a d'fhéadfaí a shamhlú.

Idir óg agus sean

Ghlac breis is caoga duine óg páirt i ranganna a bhí ar bun lasmuigh d'am scoile i gceithre shráidbhaile éagsúil. Ghlac fiche duine fásta páirt sna ranganna agus sna ceardlanna Sean Nóis a bhí faoi stiúir bheirt ealaíontóir/oide sároilte, is iad san Peadar Ó Riada agus Máire Ní Chéilleachair. As seo fuair líon nach beag acu an féinmhuinín le tabhairt faoi chomórtaisí ar nós Fleadh Cheoil, an tOireachtas agus Féile Drámaíochta Bhéal Feirste 2003, agus iad ag canadh de réir stíl amhránaíochta leithligh Mhúscraí.

Is suntasach gur bhraith cuid mhór de na daoine óga a ghlac páirt gur mhéadaigh a suim sa Ghaeilge mar a mhéadaigh a gcuid suime san amhránaíocht. Léirigh an dream ní ba shine gurbh iontach an éacht agus an chúis áthais dóibh é gur tugadh an dream óg leo agus nár cheart go gcaillfí é seo.

Thacaigh Aisling Gheal freisin le Peadar Ó Riada agus Cór na mBan san iarracht rathúil le chéad-léiriú domhanda Caoineadh Airt Uí Laoghaire a dhéanamh i mBaile Bhúirne agus i mBaile Átha Cliath. Le ceol a cumadh dhá chéad bliain tar éis gur cumadh na focail, déanann Peadar Ó Riada cur síos ar an gcumadóireacht, a thóg trí bliana déag le scríobh, mar phíosa deacair, ach mar sin féin mar cheann de na rudaí maithe a dhein sé lena linn.

Ag taifeadadh na n-amhrán agus na scéalta do na glúnta le teacht
Tá tosach curtha ag Aisling Gheal le cartlann áitiúil i Múscraí, le tacaíocht ó Chartlann Ceol Traidisiúnta na hÉireann agus Roinn Bhéaloideas Éireann i gColáiste na hOllscoile, Baile Átha Cliath. Tá siad ag féachaint ar áiteanna ina bhféadfaí é a choimeád go háitiúil. Deineadh ocht dtaifead d'amhránaíocht agus de scéalaíocht áitiúil Mhúscraí le trealamh taifeadta ó Chartlann Ceol Traidisiúnta na hÉireann. Tá sé aitheanta gur gá taifeadadh a dhéanamh ar thriúr sean amhránaí eile, ar a laghad, a bhfuil stór luachmhar d'amhráin acu.

Sraith léachtanna ó thriúr cainteoir spreagúil, díograiseach.
D'fhreastail breis is caoga duine ar gach ceann de na trí léachtaí a bhí suimiúil agus spreagúil. B’iad sin Ian Lee ó RTÉ ar Amhráin Mhúscraí ó chartlann RTÉ, Meaití Joe Shéamuis ó Raidió na Gaeltachta ar amhráin Shíle Bn. Uí Shuibhne agus Séamus Mac Mathúna ar amhráin a chuala sé i Múscraí sna 1960daí.

An fiú go n-áireofaí Traidisiún Béil mar chuid de churaclam na scoileanna Gaeltachta?

Cé gur bhain an tionscnamh amach a chuid spriocanna go léir, caithfear a lua áfach nár cuireadh aon mhaoiniú taighde ar fáil ó mhí Meán Fomhair 2003. Níl ann ach maoiniú le comhordaitheoir a fhostú dhá lá sa tseachtain. Theip ar iarrachtaí go gceadódh an Roinn Oideachais agus Eolaíochta fostaí dá gcuid mar chomhordaitheoir lán-aimseartha. Dá dheasca seo tá an comhordaitheoir a bhfuil taithí trí bliana aici tar éis filleadh ar a post múinteoireachta, rud a lagaíonn leanúnachas an tionscnaimh.

Mar sin féin, tá comhordaitheoir/amhránaí sean nóis sármhaith eile ina háit anois. Toisc a raibh de cháil ar an tionscnamh, thug scoileanna cuireadh d'Aisling Gheal ranganna a chur ar fáil do dhaoine óga laistigh d'uaireanta scoile don bhliain acadúil 2003 - 2004, rud a thabharfadh an deis do bhreis páistí a bheith páirteach san amhránaíocht ar an sean nós.

Ag glacadh san áireamh gur traidisiún ar leithligh é an amhránaíocht traidisiúnta agus na scéalta a ghabhann leis, is cosúil gur féidir a shuíomhnú go nglacfaí an Traidisiún Béil (amhránaíocht/agallamh beirte, lúibíní, ceol/scéalaíocht) san áireamh mar chuid de churaclam na scoileanna Gaeltachta.

2.2.3 Ag tacú le healaíontóirí, eagraíochtaí ealaíon agus forbairt infrastruchtúrtha:

Cé gur gá idirdhealú a dhéanamh idir na rudaí a chuir Ealaín na Gaeltachta go díreach chun cinn agus na tionscnaimh a bheadh tar éis tarlú dá n-uireasa, tá sé ráite ag ealaíontóirí agus eagraíochtaí ealaíon na Gaeltachta go bhfuil ról tábhachtach ag an bhfoireann forbartha ealaíon maidir le comhairle agus tacaíocht a thabhairt dóibh. Go deimhin, murach an ionadaíocht atá déanta ag Ealaín na Gaeltachta ar a son ní dócha go mbeidís chomh forbartha is atá siad anois. Ar na heagraíochtaí a raibh Ealaín na Gaeltachta ag plé leo san iarracht bhí na Coistí Gairmoideachais, FÁS, Comhairlí Contae, Roinn na Gaeltachta, Raidió na Gaeltachta, Amharclann de hÍde agus eagraíochtaí bainteacha eile.

Fostú na nEalaíontóirí

Fostaíodh breis is céad agus caoga duine, pé acu mar ealaíontóirí, comhordaitheoirí ealaíon nó áisitheoirí ealaíon agus tuairim is cúigear déag acu seo, daoine iad ar coimisiúnadh iad le saothair fhís-ealaíne a dhéanamh a bhain leis an Mórthaispeántas.

Léiríonn an t-eolas measúnaithe don tréimhse 2001 - 2003 gur fhostaigh na tionscnaimh breis is céad ealaíontóir, 60% acu ar daoine iad a mhaireann agud a oibríonn sa Ghaeltacht. Don chuid ba mhó ba obair ghearrthréimhseach a bhí i gceist, aon rud ó shé mhí go trí bliana. Maidir leis an 40% eile is cosúil gur daoine iad a fostaíodh ar ócáid amháin i léirithe a bhain leis an bPríomh Réimse Cothú Imeachtaí.

Tacaíocht struchtúrtha d'fhorbairt smaointe agus maoiniú do na tionscnaimh

De ghnáth is ball den bhfoireann forbartha ealaíon a thugann tacaíocht d'ealaíontóirí, d'eagraíochtaí ealaíon agus do dhaoine eile bainteacha maidir le forbairt smaointe tionscnaimh nuair atá iarrataisí ar mhaoiniú a ndéanamh.

 Tá struchtúr gearrthréimhseach (Scéim Forbartha na nEalaíon) agus maoiniú ilbhliantúil (Príomh Réimsí) bunaithe.

Aithníonn Ealaín na Gaeltachta go bhfuil gá freisin le comhairleoireacht i dtaobh pleanáil tionscnaimh, treoir ealaíon agus léirmheas criticiúil ar an obair.

Meitheal ealaíontóirí

Cé go bhfuil roinnt meithleacha ag obair go scaoilte, go háirithe i dTír Chonaill agus i gCorcaigh (Ealaíontóirí Mhúscraí), tá roinnt timirí fuinniúla agus díograiseacha ag féachaint ar bhealaigh inar féidir ealaíontóirí ó na Gaeltachtaí éagsúla a thabhairt le chéile chun díospóireacht níos doimhne agus níos criticiúla a chur ar bun maidir leis an gcur in iúl ealaíonta sainiúil a bhaineann leis an nGaeltacht.

Ar na himeachtaí díospóireachta criticiúil agus/nó bunú meithle a reachtáladh bhí seimineár do lucht eagraithe féilte, seimineár ar Cultúr 2000 agus siomóisiam a d'eagraigh Cló Ceardlann na gCnoc (is iad a d'eagraigh an Príomh Réimse, Mórthaispeántas).

Mhol an siompóisiam an Ghaeltacht mar áit mhúinte agus spreagtha d'Ealaín Chomhaimseartha agus thug sé le chéile ealaíontóirí, criticí agus feighlí dánlainne chun díospóireacht a thionscnú maidir le cur in iúl físiúil agus malartú tras-chultúrtha. Sheol an imeacht seo an taispeántas d'obair idir lámha, an Mórthaispeántas, tionscnamh idirnáisiúnta de Ealaín Chomhaimseartha na Gaeltachta, reachtáilte ag Miroslava Hajekrt.

Tacaíocht traenála agus comhairleoireachta d'ealaíontóirí, eagraíochtaí ealaíon agus do riarthóirí ealaíon

Deineadh taighde ar riachtanaisí ealaíontóirí, eagraíochtaí ealaíon agus an fhoireann fhorbartha ealaíon a aithint. Cé go bhfuil an tacaíocht agus an chomhairleoireacht níos moille á gcur ar fáil ná mar a ceapadh a bheadh, cuireadh roinnt gníomhaíochtaí píolóiteacha ar bun a bhí dírithe ar na riachtanaisí seo i 2003. Mar shampla amháin, bhí an seimineár ar threoirlínte dea-chleachtais do na healaíona i gcomhthéacs tionscnaimh a eagraíodh d'ealaíontóirí, na healaíona agus eagraíochtaí bainteacha eile i gCiarraí i mí na Samhna 2003.

Bhí eilimintí d'fhorbairt proifisiúnta dá gcuid áisitheoirí ealaíon i gceist le cuid de na Príomh Réimsí. Tá sé seo tar éis an líon daoine le taithí atá ar fáil chun oibre laistigh den réigiún a mhéadú. Labhair an-chuid ealaíontóirí mar gheall ar na buntáistí a bhain le bheith páirteach, dar leo gur cuireadh aithne níos fearr orthu, gur tairgíodh breis oibre dóibh go háitiúil a bhain leis na healaíona agus go bhfuaireadar tacaíocht lena gcleachtas féin a fhorbairt.

Mar shampla, tuigtear dom go bhfuil Oidhreacht Chorca Dhuibhne, ceann de na heagraíochtaí a chomhordaigh eilimintí den Príomh Réimse Traidisiún Béil ag tabhairt tacaíocht ghníomhach dona bpríomh áisitheoir Traidisiún Béil le taifeadadh proifisiúnta d’amhráin ar an sean nós a dhéanamh.

Freisin, bhí eilimintí a bhain le forbairt phroifisiúnta d’ealaíontóirí Gaeltachta sna cláir Drámaíocht san Oideachas agus Ealaíon don Aosach. D’eagraigh an chéad cheann acu sin cúrsa seachtaine do lucht traenála do sheisear áisitheoir drámaíochta a bhí ag obair i gcomhthéacs oideachasúil. Bhí sárthaithí ag na hoidí ar an gcúrsa seo . Ainneoin ardchaighdeán an chúrsa, áfach, níl aon duine de na rannpháirtithe fós tar éis tosnú ag obair mar áisitheoirí drámaíochta.

D’eagraigh an tÁisitheoir atá bunaithe i gConamara seimineár ar Ealaíon don Aosach. Thug sé seo le chéile eagraíochtaí ealaíon, ealaíontóirí agus oibrithe i gcúram Sláinte agus an fhoireann forbartha ealaíon le go bhfoghlaimeoidís  ón tionscnamh Creative Reverie – múnla de chleachtas ealaíon don aosach, a thionscnaigh Deirdre Walshe agus Bord Sláinte an Iarthair i gContae Mhaigh Eo.

Eagraíodh seimineár eolais ar Chultúr 2000 i gConamara. Is iad Catherine Boothman, Feidhmeannach Idirnáisiúnta Ealaíon agus Teagmhálaí Cultúrtha Eorpach agus An Chomhairle Ealaíon i bpáirtnéireacht le hEalaín na Gaeltachta a chuir ar bun é. Bhí sé oscailte do gach ealaíontóir, eagraíocht ealaíon agus daoine bainteacha eile agus d’áirigh sé cur síos ar thrí chás-staidéar idirnáisiúnta.

Ag bunú nascanna/caidrimh oibre le heagraíochtaí áitiúla, réigiúnacha agus náisiúnta

Toisc go raibh tionchar dearfach ag na himeachtaí ar eagraíochtaí náisiúnta agus iad ag obair laistigh de chomhthéacs Gaeltachta, cruthaíodh toil ina measc le hoibriú arís sa todhchaí le healaíontóirí agus le heagraíochtaí ealaíon Gaeltachta. Go deimhin, toisc go bhfuil aithne níos fearr á chur ag eagraíochtaí ealaíon agus ag ealaíontóirí na Gaeltachta ar na heagraíochtaí náisiúnta seo, d’fhéadfadh go spreagfadh sé iad le bheith níos gníomhaí ag tionscnú tograí páirtnéireachta chun tairbhe na rannpháirtithe go léir. 

Glac mar shampla, Smidiríní, a d’eascair as cruinniú de lucht foirne IMMA agus ionadaithe de chuid Údarás na Gaeltachta i 2001. Ainneoin gur imigh an comhthionscnamh fís-ealaíon idir IMMA agus ógánaigh ó Ghaeltacht Chiarraí thar buiséad IMMA, chuir Johanne Mullen ó IMMA síos ar Smidiríní mar an tionscnamh ab’ fhearr ar ghlacamar páirt riamh ann. Tá Smidiríní againn anois, a bhuíochas d’obair bhliana laistigh de chlár náisiúnta IMMA inar roinneadh an t-eispéaras feighlíochta idir iad féin agus daltaí agus foireann Mheánscoil na Toirbhirte sa Daingean. D’fheidhmigh sé laistigh de chomhthéacs Clár náisiúnta IMMA, a bunaíodh le hacmhainní IMMA a dháileadh agus a roinnt, a Bhailiúchán féin ina measc seo, agus chun go bhféadfadh daoine taitneamh a bhaint as agus teacht gan deacracht ar ealaín chomhaimseartha ar fud na hÉireann. Roghnaíodh aonar déag dalta cúigiú bliana le bheith mar fheighlithe óga ar Smidiríní, taispeántas a roghnaíodh ón mbailiúchán náisiúnta. Bhí tionchar chomh deimhnitheach sin aige seo go bhfuil Ealaín na Gaeltachta agus IMMA ag féachaint ar dheiseanna eile ina bhféadfaidís oibriú lena chéile chun tacú le healaíontóirí, eagraíochtaí ealaíon agus pobail ó na Gaeltachtaí.

De bharr an chineáil seo obair bhunúsach a bheith ar bun go háitiúil agus an cháil atá ar Ealaín na Gaeltachta (le Iris agus an Líon), tá deiseanna ann anois chun nascanna stráitéiseacha agus agus caidrimh phraicticiúla oibre a bhunú agus a fhorbairt le: údaráis áitiúla laistigh den Ghaeltacht, roinnt údaráis áitiúla lasmuigh den Ghaeltacht agus eagraíochtaí náisiúnta bainteacha.

Mar shampla den moladh deireanach, d’fhéadfaí páirtnéireacht a fhorbairt le Music Network agus é i gceist go speisialta go nascfaí forbairt an cheoil go háitiúil, ceol traidisiúnta agus comhaimseartha san áireamh, leis na struchtúir áitiúla agus réigiúnda atá ann cheana féin. D’fhéadfadh an pháirtnéireacht seo freisin bealach a chur ar fáil ina bhféadfaí cleachtas ealaíon na Gaeltachta  a úsáid mar bhonn eolais do dhéantús polasaí ar leibhéal náisiúnta i dtaca leis an bhforbairt atá molta, go gcruthófaí córas náisiúnta de sheirbhísí oideachasúla do cheol áitiúil.

Fianaise i leith Lucht Éisteachta a chruthú

D’eagraigh na tionscnaimh a ghlac páirt  i bPríomh Réimse Cothú Imeachtaí sraith de cheolchoirmeacha ina raibh ceol traidisiúnta, clasaiceach agus comhaimseartha. I gceantar amháin thug an chothromaíocht idir cheardlanna agus ceolchoirmeacha deiseanna don phobal áitiúil a gcuid scileanna ceoil a fhorbairt chomh maith le taispeántaisí a chloisint ó cheoltóirí eisceachtúla. I gceantar eile bhí clár scoile á rith taobh le taobh le cuid de na ceolchoirmeacha, rud a chruthaigh lucht éisteachta i measc na n-óg, go háirithe do cheol clasaiceach. Cruthaíodh lucht féachana níos mó fós ó chian is ó chóngar nuair a tugadh le chéile ceoltóirí aitheanta traidisiúnta agus ealaíontóirí áitiúla.

In earrach na bliana 2002 d’fhreastail beagnach trí chéad duine sna ceantair Ghaeltachta éagsúla, ar choirmeacha beo de cheol clasaiceach a thug Mícheál Ó Ruairc, ceoltóir clasaiceach a bhfuil cáil idirnáisiúnta air agus a bhfuil grá mór aige don Ghaeilge. Thug an chamchuaird fhairsing Ghaeltachta seo a d’eagraigh Ceol Aniar an deis do lucht éisteachta na Gaeltachta an ceoltóir clasaiceach idirnáisiúnta, Mícheál Ó Ruairc a chloisint. Sheinn sé saothair de chuid Field, Ravel, Chopin, Schubert, Prokoviev agus Mussorgsky ar phianó Steinway i Maigh Eo, Conamara, Inis Oírr, Ciarraí, Corcaigh, Oileán Chléire, Tír Chonaill agus i Ráth Cairn, Co. na Mí. I samhradh na bliana 2003, shroich Ceardlann na gCroisbhealach buaicphointe nuair a d’fhreastail breis is míle duine ar thaispeántas  dárbh ainm Bainis. D’fhreastail beagnach ocht gcéad duine ar imeachtaí ceoil ag Ionad Cultúrtha Bhaile Bhúirne mar chuid de Cothú Imeachtaí.

D’éirigh le heagraíochtaí Gaeltachta a gcuid imeachtaí a fhógairt go maith go háitiúil, go réigiúnda agus go náisiúnta tré bholscaireacht a fháil ar TG4, Raidió na Gaeltachta, LyricFM, Raidió 1 RTÉ, Galway Bay FM agus Stáisiúin Raidió Áitiúla. Fógraíodh imeachtaí freisin ar nuachtáin ar nós an Irish Times, Foinse, an Examiner, an Sunday Tribune, na nuachtáin réigiúnda agus tréimhseacháin ealaíon ar nós Circa.

Tacaíochtaí breise ón dá pháirtnéir

Seachas an tacaíocht a fhaigheann na heagraíochtaí ealaíon ó chlár Ealaín na Gaeltachta tá fianaise ann go bhfuil breis maoiniú ioncaim/caipiteal agus tacaíochtaí deontais eile
 ann ó na páirtnéirí.

Léiríodh é seo ina gcomhoibriú le maoiniú Cló Ceardlann na gCnoc le forbairt a dhéanamh ar Theach an tSléibhe, ionad cónaithe d’ealaíontóirí. Chabhraigh maoiniú ioncaim, deontas staidéar féidearthachta agus deontas caipitil ó An Chomhairle Ealaíon leis an maoiniú substaintiúil a dhein Údarás na Gaeltachta ar an tionscnamh seo.

Tá comhoibriú déanta ag na páirtnéirí freisin  i maoiniú eagraíochtaí ar nós Pléaráca Chonamara, Áras Éanna agus Ceardlann na gCroisbhealach. Os rud é go mbraitheann go leor tograí/eagraíochtaí mórthionscnacha sa Ghaeltacht ar mhaoiniú seachtrach, fáiltíonn an dá pháirtnéir roimh an gcur chuige comhoibritheach seo i leith maoinithe. Deir  stiúrthóirí na dtograí/eagraíochtaí mórthionscnacha seo go bhfuil géarphráinn le croí-mhaoiniú ilbhliantúil chun go bhféadfaidís feidhmiú ar bhealach a bheadh cruthaitheach agus inmharthanach.

2.2.4 Forbairt Pobail agus aonair á chothú tré mheán na n-Ealaíon:

Léirítear forbairt pobail agus aonair á chothú tré mheán na n-Ealaíon i gcomhthéacs Ealaíona agus Sláinte d’aosaigh mar chuid don chlár Ealaíon don Aosach agus i gcomhthéacs Ealaíona san Oideachas do Bhunscoileanna i gConamara, Tír Chonaill, Corcaigh agus Ciarraí.

Ghlac tuairim is caoga duine aosach páirt i gceardlanna fís-ealaíon a d’eagraigh Doras, Táipéis Gael agus Ionad Cultúrtha Bhaile Bhúirne, in ionaid chúraim lae i gConamara, i dTír Chonaill agus i gCorcaigh faoi seach. Idir seasca agus nócha bliain d’aois a bhí an aoisréimse ghinearálta.

D’oibrigh dáréag as Tacaois go han-ghníomhach ag Ionad Cultúrtha Bhaile Bhúirne i réimse meán, péint agus cré san áireamh thar tréimhse ceithre sheachtain is fiche agus ghlac siad páirt i dturas chuig Dánlann Ealaíon Nua-aimseartha na hÉireann. Bhí ard mholadh acu ar chaighdeán agus ar thuiscintí an oide agus ar eagrú ginearálta na gceardlann. Chruthaigh an riarthóir nasc leis an eagraíocht náisiúnta Age and Opportunity, agus mar thoradh air seo taispeánadh agus cuireadh chun cinn a gcuid oibre i líon maith áiteanna le linn Féile na Bealtaine. Beidh moltaí á ndéanamh aici freisin go n-áireofaí spásanna (seomraí) do cheardlanna ealaíon i ndearadh Ionad Cúraim Lae nua atá le tógaint sa cheantar.

D’oibrigh Doras agus Táipéis Gael le grúpaí ina raibh fadhbanna sláinte ar nós na ndathacha ag cur as do mhórán acu. Sa chás seo bhí próiséas na healaíne níos moille agus bhí níos mó béime ar an ngné soisialta/rathúlachta de na ceardlanna. Ba daoine iad formhór acu siúd a bhí páirteach le Táipéis Gael, a tógadh i dtraidisiún fíodóireachta Thír Chonaill agus ba chuimhin leo saibhreas mór scéalta, dánta agus amhráin a ghaibh go minic leis an obair chrua chárdála agus snímh sna hoícheanta fada geimhridh. Chraol Raidió na Gaeltachta clár ón ionad a léirigh go hiontach an spórt agus an sult a bhain na rannpháirtithe uile maraon le riarthóir an ionaid as an tionscnamh seo. Thagair Táipéis Gael don saibhreas sean-Ghaeilge a roinneadh leo le scéalta, amhráin agus dánta agus daoine ag insint mar a chaití an t-am agus iad ag cíoradh, ag cárdáil agus ag sníomh na holna. Tá sé ar intinn ag Táipéis, i gcomhar leis an ngrúpa seo, táipéis don ionad a dhearadh agus a dhéanamh, a léireodh an saibhreas béaloidis seo.

Níor fheidhmigh aon chuid de na tionscnaimh laistigh de chomhthéacs foirmeálta forbartha pobail ar nós an Clár Forbartha Pobail. Tá Pléaráca Chonamara, atá bainteach leis an gClár Forbartha Pobail, áfach, tar éis a bheith páirteach i bPríomh Réimse Drámaíocht san Oideachas ó Fhómhar na bliana 2003. D’fhéadfadh go mbainfeadh tairbhe le nasc oibre a chruthú idir Pléaráca Chonamara agus Blue Drum, an Áisíneacht Tacaíocht Speisialta Ealaíon don gClár Forbartha Pobail, don dá eagraíocht.

Na healaíona i gcomhthéacs oideachais

Ar na tionscnaimh a mbaineann nascanna oibre le scoileanna agus/nó páistí lasmuigh den scoil leo, tá Drámaíocht san Oideachas, Traidisiún Béil, Saothar Ealaíona agus Cothú Imeachtaí.

Tá feasacht cruthaithe ag an obair phíolóiteach a dhein Drámaíocht san Oideachas i measc scoileanna i gConamara maidir le cumhacht na drámaíochta mar bhealach nádúrtha le foghlaim a dhéanamh.. Mar seo a chuir múinteoirí síos ar an éifeacht a bhí ag rannpháirtíocht sna ceardlanna drámaíochta ar na páistí:

Thug sé deis do na páistí cúthaileacha agus ciúine labhairt amach agus a thaispeáint go bhféadfaidís sin, freisin, a bheith páirteach. Bhí sé an-tairbheach le caidreamh soisialta, féinmhuinín agus cur i dtuiscint an linbh a chothú.

Chabhraigh sé le buanna agus cumais an linbh a nochtadh.

Tugadh faoi ndeara, freisin, go raibh toradh dearfach aige i leith forbairt teanga. Thagair an naonúr múinteoir do chomh héifeachtach is a bhí an drámaíocht i múineadh na Gaeilge:

Foghlaimíonn na gasúir atá ar bheagán Gaeilge bealach nádúrtha leis an teanga a úsáid. 
Bhí sé an-úsáideach sa mhéid is gur thug sé deis do na páistí Gaeilge a labhairt lena chéile, iad féin a chur chun cinn agus iad féin a chur in iúl as Gaeilge. Bhain sé caint as na páistí agus le hathrá agus cleachtadh spreagadh iad le féinmhuinín a bheith acu agus a bheith mórálach as labhairt na Gaeilge.

Chuir camchuairt Gaeltachta Mhícheál Ó Ruairc, ceoltóir clasaiceach agus Gaeilgeoir a bhfuil cáil idirnáisiúnta air an ceol clasaiceach in aithne do leanaí scoile ó Inis Oírr, An Spidéal, Na Forbacha agus Múscraí.

2.2.5 Ag forbairt tuisceana ar bhunús cultúrtha agus riachtanaisí na Gaeltachta agus ag freagairt dó go cuí:

· Tá an pháirtnéireacht seo tar éis tacú le forbairt na gcleachtas ealaíon dúchasacha agus comhaimseartha tré mheán na Gaeilge sa Ghaeltacht. Mar sin tá neart curtha aige leis an bhforbairt ar shaol na n-ealaíon ar bhonn áitiúil, cultúrtha, soisialta agus eacnamaíochta.

· Roimh an gclár páirtnéireachta seo, ba bheag plé beartaithe a bhí ann idir fhorbairt na n-ealaíon agus an Ghaeilge. D’fhéadfadh go gcabhródh an caidreamh beartaithe idir an dá eilimint seo le comhdhéanamh sainiúil na Gaeltachta a chur in iúl. Go deimhin is léir don dá pháirtnéir ó thoradh an chláir seo go bhfuil caidreamh riachtanach agus lárnach ag an nGaeilge agus na hEalaíona leis an gcultúr agus an fhéiniúlacht náisiúnta.

· Tá creatlach leagtha síos ag téamaí na bPríomh Réimsí chun forbairt a dhéanamh agus chun freagairt do chomhdhéanamh agus riachtanaisí na Gaeltachta, atá á dtuiscint níos fearr ar na mallaibh. 

· Thug taithí seo Ealaín na Gaeltachta seasamh ar fhód slán d’fhéiniúlacht na bpobal inar oibrigh na healaíontóirí agus do na healaíontóirí féin, ar gnách leo a bheith báite i dtonn an Bhéarla.

·  Tá aitheantas tugtha don sean-dream a chuir ar aghaidh a gcuid saibhris béaloidis chuig an nglúin óg agus is fearrde iad an lucht ealaíon a bhí ag plé leo.

2.3 Ceisteanna a éiríonn

Cuid de na deacrachtaí a d’éirigh san obair:

· Teacht agus imeacht na foirne in Ealaín na Gaeltachta

Toisc gur scéim phíolóiteach a bhí i gceist, a bhfuil dhá thréimhse de thrí bliana caite aici go dtí seo tá an-chuid foirne tar éis a bheith ag teacht is ag imeacht. Dá dheasca seo cailltear cuid dena bhfuil á fhoghlaim sa phróiséas agus léirítear an gá le caidrimh a fhorbairt le daoine atá lárnach don tionscnamh. Tuigeann na páirtnéirí an tábhacht a bhaineann le socracht fostaíochta chun leanúnachas foirne a chinntiú agus leis an tairbhe is mó is féidir a bhaint as Ealaín na Gaeltachta. Tá sé tábhachtach a thabhairt faoi ndeara go bhfuil Údarás na Gaeltachta
 tar éis conradh trí bliana le méadú luacha agus cearta PRSA a dhéanamh leis an Áisitheoir is faide seirbhís leo.

Cumas na n-eagraíochtaí ealaíon leis na Príomh Réimsí a thabhairt i gcrích agus an easpa comhordaitheoirí ealaíon le taithí.
Níorbh fhada go raibh sé soiléir dúinn gur den riachtanas é go gcuirfí le cumas na n-eagraíochtaí agus na riarthóirí ealaíon chun go bhféadfaí na Príomh Réimsí a thabhairt i gcrích go rathúil.

Léirítear an pointe seo i gcás Amharclann na nÓg, a bhí á ghoradh ar feadh breis is dhá bhliain. Ó 2001 – 2002, d’úsáid stiúrthóir Amharclann na nÓg staidéar féidearthachta (agus an-chuid ama agus oibre deonach, déarfainn) ag bunú struchtúr dleathach don chomhlacht agus ag tionscnú agus ag cur i bhfeidhm sraith ceardlanna agus léirithe le grúpa beag de dhaoine óga. Ní raibh an stiúrthóir ábalta comhordú an tionscnaimh a ghlacadh chuige go hoifigiúil i bhfómhar na bliana 2003. Ba cheart go leigheasfadh an plean oideachais agus oiliúna cúig bliana atá molta an deacracht seo. Cabhraíonn taighde atá maoinithe ag an Chomhairle Ealaíon leis an bpróiséas seo freisin
.

An deacracht a bhí ag eagraíochtaí ealaíon lena scar den maoiniú a bhailiú

Bhí deacracht mhór ag go leor eagraíochtaí a scar féin, ‘sé sin 20% den maoiniú a bhí riachtanach a aimsiú do na Príomh Réimsí. Dhealródh sé gur ciallmhar an beart glacadh le hobair nó comhairle dheonach ó dhaoine mar mhalairt ar airgead. Níor mhór córas a leagaint síos a choimeádfadh cuntas ar aon tabhartaisí deonacha dá leithéid seo.

· An bonn maoinithe mí-chinnte a bhaineann le heagraíochtaí ealaíon agus na héilimh ar croí-mhaoiniú

Leis an suíomh eacnamúil mar atá faoi láthair, is deacair freagairt i gceart don tacaíocht fadtréimhseach a theastaíonn ó na heagraíochtaí ealaíon. Mar sin féin tuigeann Údarás na Gaeltachta agus An Chomhairle Ealaíon go hiomlán an gá atá ann le féachaint ar bhealaigh le maoiniú ioncaim a chur ar fáil le páirtnéirí bainteahca eile nuair is cuí.

· Mí-chinnteacht na bpostanna a bhaineann le forbairt na dtionscnamh ealaíon
Tá tagairt déanta cheana don mbealach ina lagaítear leanúnachas na dtionscnamh nuair a fhágann daoine atá lárnach don obair toisc na mí-chinnteachta a bhaineann leis an bpost. Éiríonn an cheist ansin, an bhféadfaí iarrachtaí idirbheartaíochta a dhéanamh ar leibhéal náisiúnta le cuid de na postanna forbartha seo a dhaingniú. Mar shampla d’fhéadfaí idirbheartaíocht a dhéanamh leis an Roinn Oideachais agus Eolaíochta maidir le comhordaitheoir lán-aimseartha a chur ar fáil chun tacú le forbairt na n-ealaíon sna bunscoileanna agus ar fud na Gaeltachta.

· An deacracht a bhaineann le gníomhaíochtaí píolóiteacha a ghlacadh isteach i réimse na gnáth fhostaíochta.

Ainneoin dea-thorthaí na gclár píolóiteacha ar nós Aisling Gheal agus Traidisiún Béil, ní thuigfear i gceart an cumas a bhaineann leo le bonn láidir tacaíochta a chur faoi Churaclam Bunscoile na Gaeltachta gan go ndéanfaí réamhobair mholta sna creatalaigh chuí.

(Cén stádas reatha atá ag bord na Roinne Oideachais agus Eolaíochta/ACE?)

2.4 Moltaí a éiríonn as an bhfianaise seo:

Cleachtas

· Go ndearbhódh na páirtnéirí agus go ndéanfaidís athnuachaint ar a gcuid tacaíochta do chlár Ealaín na Gaeltachta don tréimhse 2004-2008:

Is soiléir ó na torthaí seo go bhfuil beart curtha i gcrích ag Ealaín na Gaeltachta maidir leis na haidhmeanna páirtnéireachta agus go bhfuil cos i dtaca acu le leanúint ar aghaidh leis an obair fhorbartha seo. D’fhéadfadh sé a bheith tráthúil anois féachaint ar mhúnlaí nuálacha i leith fostú Áisitheoirí chun leanúnachas foirne forbartha ealaíon le taithí a chinntiú.

· Go ndéanfaí ról na foirne forbartha ealaíon a athbhreithniú agus a shoiléiriú:

Is cosúil gur gá dóibh ról forbartha a bheith acu.

Laistigh de na rólanna atá acu ní mór do na háisitheoirí an solúbthacht a bheith acu le:

1. Tacaíocht a thabhairt d’ealaíontóirí, d’eagraíochtaí ealaíon agus do dhaoine bainteacha eile i mbealach deimhnitheach, gníomhach agus forbarthach. Áisiú agus acmhainní a chur ar fáil d’eagraíochtaí ealaíon-bhunaithe chun go nglacfaidís/go roinnfidís an fhreagracht nuair is cuí.

2. Cuidiú le forbairt agus cur i bhfeidhm plean oiliúna agus traenála ó 2004 – 2008.

3. Idirbheartú a dhéanamh leis na heagraíochtaí bainteacha réigiúnacha agus/nó eagraíochtaí tacúla náisiúnta, maidir leis an gcaidreamh/na hacmhainní a d’fhéadfaí a thabhairt d’eagraíochtaí nua ealaíon

4.   Go molfaidís, mar shampla lárnú a dhéanamh ar sholáthar seirbhísí ealaíon san oideachas agus sna seirbhísí sláinte sa Ghaeltacht, i bpáirtnéireacht leis An Chomhairle Ealaíon, na hÚdaráis Áitiúla chuí agus daoine bainteacha eile.

5.
Nascadh le gréasáin – mar shampla Music Network agus é i mbun a ról molta leis an Roinn Oideachais agus Eolaíochta.

6.   Go bpléifí agus go n-aontófaí na rólanna agus na freagrachtaí a bhaineann leis an Rannóg Cultúr agus Teanga, Bainisteoirí Réigiúnacha Údarás na Gaeltachta, na baill foirne bainteacha ón Chomhairle Ealaíon agus Bord Ealaín na Gaeltachta i gcomhthéacs an chéad tréimhse eile den gclár páirtnéireachta, 2004 - 2008.

· Go dtabharfaí tacaíocht chun breis forbartha do na Príomh Réimsí

D'fhéadfaí na ceachtanna a foghlaimíodh ó na Príomh Réimsí i gcomhthéacs oideachais agus sláinte a úsáid agus idirbheartaíocht á dhéanamh i dtaobh acmhainní agus athrú meoin, le heagraíochtaí náisiúnta agus ranna rialtais.

Is cosúil óna bhfuil foghlamtha againn ó na Príomh Réimsí go bhféadfaí athstruchtúrú a dhéanamh orthu chun go mbainfeadh ceithre thréimhse sainiúil leo, is iad sin taighde, pleanáil, cur i gcrích agus athbhreithniú.

Mar shampla, d'fhéadfadh Príomh Réimse laistigh de chomhthéacs scoileanna ceithre eilimint a áireamh:

1. Grúpa comhairleoireachta a chur ar bun le hionadaithe a bhfuil cur amach acu ar chúrsaí sa chóras oideachais. (D'fhéadfadh a leithéid de ghrúpa ionadaí a bheith aige ón eagraíocht ealaíon, na hÁisitheoirí, múinteoir agus, dá bhféadfaí é, cigire áitiúil). D'fhéadfadh an grúpa seo cabhrú le bealaigh a fhorbairt ina bhféadfaí eilimintí rathúla de na tionscnaimh ealaíon san oideachas a bheith mar chuid lárnach den oideachas ar bhealach a bheadh iomlán agus inmharthanach i scoileanna Gaeltachta.

2. Tréimhse taighde agus pleannála ina mbeartófaí an clár le gach scoil a bheadh páirteach ann. Nuair is cuí, d'fhéadfadh comhairleoir cabhrú le pleananna gníomhaíchta a fhorbairt agus traenáil a dhéanamh ar na healaíontóirí a bheadh i mbun áisithe. D'fhéadfaí a leithéid de thacaíochtaí comhairleoireachta a thabhairt do ghrúpa ealaíontíorí i mbun áisitheoireachta ó na ceantair Ghaeltachta agus ó na healaíona éagsúla. Spreagfadh sé seo malairtí proifisiúnta agus nascanna eadarghaeltachta idir ealaíontóirí.

3. Tréimhse cur i bhfeidhm le próiséas aontaithe measúnaithe.

4. Athbhreithniú Leath Slí tríd an tionscnamh. D'fhéadfadh go leanfadh sé seo go nádúrtha ó phróiséas leanúnach measúnaithe inmheánach. Dá bhféadfaí é, b'fhearr go mbeadh comhordaitheoir na dtionscnamh ina bhun seo, le tacaíocht ón bhfoireann forbartha ealaíon, agus nuair is cuí, le tacaíocht ó mheasúnaí seachtrach.

D'fhéadfaí féachaint ar fhiúntas agus an cumas a bhainfeadh le heilimint eadarghlún a fhorbairt tré thionscnaimh lárnacha i gcomhthéacs oideachais agus sláinte a nascadh.

· Go mbeadh próiséas leanúnach measúnaithe mar chuid dílis de chleachtas na dtionscnamh i mbun oibre.
Go gcabhródh ceardlann mheasúnaithe le comhordaitheoirí tionscnaimh aidhmeanna agus comharthaí rathúnais a leagaint síos laistigh de chreatlach na mór-aidhmeanna agus comharthaí an tionscnaimh. Tar éis sé bliana den pháirtnéireacht a bheith caite, tá sé in am aontú agus simpliú a dhéanamh ar liosta ceisteanna tábhachtacha a chaithfear a chur i dtaobh na dtionscnamh éagsúla. D'fhéadfadh ceardlann mheasúnaithe do chomhordaitheoirí tionscnaimh maidir le ceisteanna a bheartú i dtaobh aidhmeanna ar leith agus comharthaí rathúnais, a bheith an-úsáideach. D'fhéadfadh an próiséas seo cabhrú le gach comhordaitheoir tionscnaimh mór-léargas ar fhorbairt na n-ealaíon sa Ghaeltacht a bheith acu agus a dtionscnamh áirithe féin a chur i gcomhthéacs an mhór-léargais sin.

· Go ndéanfaí forbairt, aontú agus cur i gcrích ar phlean traenála agus oideachais cúig bliana i gcomhar le croí-ghrúpa d'ionadaithe le taithí ó earnáil na n-ealaíon sa Ghaeltacht. Ba cheart go mbeadh cleachtas náisiúnta agus idirnáisiúnta ealaíon mar bhunús don phlean.
Ní bhainfidh an clár amach a chuid aidhmeanna agus lán a chumais mura bhfreastlaítear ar riachtanaisí traenála proifisiúnta na n-ealaíontóirí agus na riarthóirí ealaíon. Tá na páirtnéirí i suíomh is gur féidir leo tacú le heilimintí de na riachtanaisí traenála agus agus oideachasúla a aithníodh i Sideán Sí, i measúnaithe agus sa phróiséas athbhreithnithe ar an bplean stráitéiseach. Féadfaidh an taithí ón am i láthair agus ón am atá caite, atá ag an dá pháirtnéir a bheith mar bhunús forbartha do phlean oiliúna agus traenála laistigh de chomhthéacs an phlean stráitéiseach 2004 - 2008.

Tá cuid mhaith cúrsaí agus modúil ann cheana féin, deartha go speisialta do lucht cleachtais ealaíon a d'fhéadfaí a chur in oiriúint don chultúr le cur i bhfeidhm sa Ghaeltacht. Nuair is cuí é, d'fhéadfaí nascanna oibre a fhorbairt idir institiúid bhainteacha, Comhordaitheoirí Cúrsa, Ealaín na Gaeltachta agus eagraíochtaí ealaíon Gaeltachta.

Seachas a bheith ag beartú traenála do lucht ealaíon na Gaeltachta uathu féin, d'fhéadfadh sé, uaireanta, a bheith níos tairbhí dá n-áireofaí nuair is cuí lucht ealaíon eile (go náisiúnta agus b'fhéidir go hidirnáisiúnta). D'fhéadfaí seirbhísí traenála a chur ar fáil nuair a bheadh modúl/clár á chur ar fáil.

Seachas córas comhairleoireachta a chur ar fáil do lucht ealaíon na Gaeltachta uathu féin, ba cheart smaoineamh ar fhreastal ar a gcuid riachtanaisí go cuí laistigh de chreatlach agus comhthéacs náisiúnta do chomhairleoireacht ealaíon. Léirigh Arts Web, fiontar de chuid ACE/AE an gá atá ann le struchtúr comhairleoireachta in Éirinn agus le polasaí a fhorbairt a bheadh dírithe ar an gcleachtas Comhairleoireachta i réimse na nEalaíon.

D'fhéadfaí tacú le roinnt Eagraíochtaí Ealaíon Gaeltachta le taithí agus le lucht ealaíon chun go bhfeidhmeoidís mar chomhordaitheoirí, oidí agus comhairleoirí (maraon le saineolas ó dhaoine eile) agus pleanáil á dhéanamh ar thraenáil cuí i nGaeilge a chur ar fáil. Tá pleannáil déanta agus ceardlanna curtha ar fáil ag eagraíochtaí ealaíon Gaeltachta d'ealaíontóirí maraon le himeachtaí agus siompóisia.

Sa ghearrthréimhse b'fhéidir nach mbeidh aon tabhacht ag baint le creidiúnú. Sa bhfadtréimhse, áfach, is dócha go n-éireoidh an cheist nuair a bheidh foghlaimeoirí ag lorg aitheantais as a gcuid iarrachtaí agus fostóirí ag iarraidh caighdeáin agus dearbhaithe a chinntiú. Ráite gur próiséas fadálach, casta an creidiúnú bheadh sé ciallmhar dá nascfaí leis na creatlaigh atá ann cheana féin, nuair is féidir.

Tá nascanna oibre déanta ag Ealaín na Gaeltachta le heagraíochtaí agus le hinstitiúid Ealaíon a bhfuil cúram náisiúnta orthu i leith tacú le forbairt na n-ealaíon, ar nós Ollscoil na Gaillimhe, IMMA, Music Network, CREATE agus Business to Arts. Tá a lán eagraíochtaí dá leithéid sásta freagairt do mholtaí sainiúla ó Ealaín na Gaeltachta.

· Comhnascadh tacúil agus malartú smaointe tré sheimineáir chuí agus comh-mhachnamh eadarghaeltachta. Chabhródh sé seo le hearnáil chriticiúil agus smaointeach a bhunú.

D'fhéadfadh go mb'fhiú comhordú a dhéanamh ar shraith seimineár agus cruinnithe comh-mhachnaimh laistigh de chreatlach an phlean chúig bliana atá molta, d'oiliúint agus traenáil. Ceann de na bealaigh is éifeachtaí le malartú smaointe agus deiseanna comhnasctha a fhorbairt ná tré rannpháirtíocht i ndeiseanna struchtúrtha traenála gearr agus fadtréimhseacha.

   
Tá an chosúlacht ar an scéal go bhfuil grúpa daoine ann a d'fhéadfadh ceannródaíocht a dhéanamh maidir le gréasán d'Ealaíontóirí Gaeltachta a bhunú. Má tharlaíonn sé seo, féadfaidh Ealaín na Gaeltachta smaoineamh gan stró ar bhealaigh chuí le tacaíocht a thabhairt dona leithéid de ghréasán.

Roinnt comh-ghníomhaíochtaí stráitéiseacha idir Ealaín na Gaeltachta agus Rannóg Forbartha Ealaíon an Chomhairle Ealaíon a chur ar bhonn foirmeálta .

D'fhéadfadh sé a bheith tráthúil anois roinnt comh-ghníomhaíochtaí píolóiteacha atá ar bun ag Ealaín na Gaeltachta le rannóga éagsúla ón Rannóg Forbartha Ealaíon sa Chomhairle Ealaíon a chur ar bhonn foirmeálta. Sa chomhthéacs seo, ní mór don dá pháirtnéir aontú ar na haidhmeanna, na torthaí a mbeifí ag súil leo, amscála agus an teagmhálaí do gach gníomhaíocht phíolóiteach. D'fhéadfadh bealach maith a bheith anseo le go gcoimeádfadh gach páirtnéir a chéile agus Ealaín na Gaeltachta ar an eolas i dtaobh nascanna fiúntacha a d'fhéadfaí a dhéanamh.

Fianaise ar chomhoibriú le déanaí:

· Tá cuairt staidéir idirnáisiúnta á bheartú ag ball den bhfoireann forbartha ealaíon maraon leis an bhfeidhmeannach idirnáisiúnta ealaíon don fhoireann forbartha ealaíon.

· Leis an gcaidreamh leanúnach atá ar bun idir an Saineolaí Forbartha Oideachais Ealaíon, tá an Fhoireann Forbartha Ealaíon agus An Chomhairle Ealaíon ag tacú le chéile san iarracht go bhforbródh an Roinn Oideachais agus Eolaíochta polasaí do na healaíona san oideachas.

· Roinnt gníomhaíochtaí ar leith idir Ealaín na Gaeltachta agus rannóga éagsúla laistigh d'Údarás na Gaeltachta a chun ar bhonn foirmeálta

Leis an méadú atá ag teacht ar an gcomhoibriú idir Ealaín na Gaeltachta agus rannóga éagsúla laistigh d'Údarás na Gaeltachta, d'fhéadfadh sé a bheith tráthúil anois roinnt gníomhaíochtaí ar leith a chur ar bhonn foirmeálta. Go háirithe, tuigtear dúinn go mbeadh Rannóg Oiliúna Údarás na Gaeltachta sásta tacaíocht a thabhairt d'Ealaín na Gaeltachta sna réimsí seo a leanas:

1. Seisiúin traenála inmheánacha agus seachtracha a eagrú d'Áisitheoirí ar na hábhair seo a leanas: Pleannáil fiontair gearrthréimhseacha agus fadtréimhseacha, Pleannáil Stráitéiseach, Cumarsáid, Dul i bhfeidhm ar dhaoine agus cairdis a dhlúthú, Bainistiú Maoine, Forbairt Eagraíochta.

2. Tacú le Comhairleoirí a chur ar fáil d'eagraíochtaí Ealaíon ar feadh tréimhse sé mhí.

3. Scéim Bhainistíochta - is é atá i gceist leis an tacaíocht seo ná go bhfostaítear céimí margaíochta/bainistíochta le heagraíocht ealaíon ar feadh tréimhse bliana.

Tá sé ar intinn ag an bhFeidhmeannach Forbartha Ealaíon agus an Bainisteoir Rannóg Oiliúna cuidiú leis na hÁisitheoirí lena bplean traenála féin a fhorbairt. Táthar ag súil go bhfaighidh na hÁisitheoirí traenáil chun go bhféadfadh siadsan, ansin, teacht i gcabhair ar na hEalaíontóirí agus lucht riartha Ealaíon le plean a fhorbairt chun freastal ar a gcuid riachtanaisí áirithe féin pé acu ar bhonn aonair nó iomlán.

· Go bhféachfadh na páirtnéirí ar an bhféidearthacht le cnuascach de pháirtnéireachtaí a fhorbairt (go foirmeálta), chun go bhféadfaidís pleannáil agus cur i gcrích a dhéanamh le chéile ar chur chuige comhordaithe le maoiniú a dhéanamh ar eagraíochtaí tábhachtacha ealaíon agus tionscnaimh cheannródaíochta sa Ghaeltacht.
· Go bhféachfadh na páirtnéirí ar an smaoineamh go bhféadfaí Creatlach Maoinithe do na hEalaíona sa Ghaeltacht a chur ar bun.
Os rud é go bhfuil deireadh curtha leis an tacaíocht a bhíodh ann d'eagraíochtaí ealaíon (ar nós scéimeana FÁS agus Scéimeanna Leasa Shoisialaigh Filleadh chun na hOibre), is den riachtanas é go n-oibreodh An Chomhairle Ealaíon agus Údarás na Gaeltachta le heagraíochtaí bainteacha eile chun forbairt a dhéanamh ar chur chuige comhordaithe chun maoiniú a dhéanamh ar eagraíochtaí tábhachtacha ealaíon. Mura gcuirtear croí-mhaoiniú ar fáil d'eagraíochtaí tábhachtacha, ní bheidh ar a gcumas cur leis an sár-obair atá déanta acu agus cur le forbairt na n-ealaíon sa Ghaeltacht. Tá maoiniú tugtha do go leor de na heagraíochtaí seo chun Príomh Réimsí Ealaín na Gaeltachta agus fiontair eile ar nós cláir trasteorann/AE a thabhairt i gcrích. Ach gan aon fhoinse socair ioncaim a bheith acu, seans nach bhféadfaidh na heagraíochtaí glacadh leis na halúntaisí seo chun na fiontair úd a thabhairt i gcrích. Maíonn eagraíocht amháin acu seo
 nár cheart tionscnaimh a lorg ar mhaithe le maoiniú a chur ar fáil don mhór-eagraíocht agus go bhfuil maoiniú ioncaim riachtanach chun na croí-chostaisí a bhaineann leis an tionscnamh a íoc chun gur féidir leo forbairt.

Abhcóideacht

· Go bhféachfadh Ealaín na Gaeltachta ar bhealaigh inar féidir leis feasacht agus moltaí a chur ar fáil chun go bhféadfaí fiontair agus acmhainní a thacaíonn leis na healaíona tré mheán na Gaeilge a áireamh mar chuid lárnach de churaclam na scoileanna Gaeltachta. Thacódh an ghníomhaíocht seo leis an gcuraclam, na múinteoirí agus an pobal.

· Go datbharfadh Ealaín na Gaeltachta aird ar na deiseanna a éiríonn as fiontair ar nós na seirbhíse atá molta ag Music Network ina gcuirfí teagasc an cheoil áitiúil ar bun ar bhonn náisiúnta. Chabhródh sé seo leis an aidhm fhadtréimhseach a bhaineann le heilimint an cheoil san oideachas i bPríomh Réimse an Traidisiún Béil. 
Tá Ealaín na Gaeltachta i suíomh is gur féidir leis tacaíocht ghníomhach agus cabhair a thabhairt dona leithéid d'fhiontair náisiúnta.

· Go bhféachfadh Ealaín na Gaeltachta ar bhealaigh inar féidir leis eolas a chur ar fáil agus moltaí a dhéanamh ar son áireamh na n-ealaíona i gcúrsaí riaradh sláinte pobal-bhunaithe i gcomhar leis an Roinn Sláinte & Leanaí.

D'fhéadfadh grúpa comhairleoireachta le hionadaithe ó na Boird Forbartha Contae/údaráis áitiúla, Boird Sláinte bainteacha, a leithéid de ghléas a chur ar fáil chun moltaí a dhéanamh.

Mar shampla, d'fhéadfadh clár ealaíon in Ionaid Chúraim Lae cabhrú le healaíontóirí/áisitheoirí Gaeilge dhúchasach na Gaeltachta a thabhairt leo ón sean dream. Freisin, d'fhéadfadh cláir eadarghlún, bídís i gcomhthéacs sláinte nó oideachais cabhrú leis an saibhreas teanga agus cultúir a chur ó ghlúin go glúin.

Polasaí

· Go bhféachfadh An Chomhairle Ealaíon ar an gcúlra a bhaineann le ceadú an chéad Polasaí Ealaíon Gaelach
 ag Comhairle Ealaíon na hAlban. B'é an ceangal lárnach, dlúth idir an teanga agus na healaíona leis an gcultúr agus féiniúlacht a bhí mar théama seasamhach, dílis ag an bpolasaí seo. Is soiléir ann freisin nach féidir na healaíona Gaelacha a shainmhíniú díreach i gcomhthéacs na Gaidhealtachda féin, "tá ról tábhachtach acu freisin sa chomhthéacs náisiúnta agus idirnáisiúnta.

· Go smaoineodh An Chomhairle Ealaíon ar Pholasaí Ealaíon don Ghaeilge a fhorbairt

· Go smaoineodh Údarás na Gaeltachta ar pholasaí sainiúil a fhorbairt a bhainfeadh go speisialta le forbairt na n-ealaíon tré mheán na Gaeilge. 

Ag smaoineamh ar an bhfianaise atá ann faoin tionchar dearfach a bhí ag rannpháirtíocht sna healaíona ar na pobail Ghaeltachta, ar an teanga agus ar dheiseanna fostaíochta d'ealaíontóirí, d'fhéadfaí smaoineamh ar pholasaí sainiúil a fhorbairt a bhainfeadh go speisialta le forbairt na n-ealaíon tré mheán na Gaeilge.

Mórléargas Airgeadais ó 2001 - 2003

Tuarastal in aghaidh na bliana

D'infheistigh Ealaín na Gaeltachta - comhlacht atá maoinithe ag an dá pháirtnéir i suim iomlán de €1,654,000 sa tréimhse seo de chlár páirtnéireachta Ealaín na Gaeltachta idir Údarás na Gaeltachta agus An Chomhairle Ealaíon, le €405,000 (tuairim is 25%) de sin ag dul leis an triúr Áisitheoir Ealaíon sna réigiúin éagsúla Gaeltachta a fhostú, agus seirbhísí cuntasóra seachtrach d'Ealaín na Gaeltachta san áireamh.

Buiséad cláir

Is é an buiséad do ghníomhaíochtaí cláir a bhí ann sa tréimhse seo 2001 - 2003 ná €1,093,244.49. Cheadaigh Scéim na bhFéiltí , Údarás, €114,276.43 agus cheadaigh Scéim Forbartha na nEalaíon €533,289.99.Cheadaigh ACE €445,678.07 do na Príomh Réimsí.

Bhí formhór an airgid ceadaithe agus caite faoi dheireadh 2003, seachas tuairim is 30% de na halúntaisí do na Príomh Réimsí. Toisc a dhéanaí a bhí go leor de na Príomh Réimsí ag tosnú, caithfear an chuid atá fágtha sa tréimhse 2004 - 2005.

Maoiniú breise ó na páirtnéirí

Mar thaca leis an mbuiséad thuas tá tacaíochtaí deontais eile d'eagraíochtaí ealaíon faighte ó Údarás na Gaeltachta, ar nós ionaid oibre ar chíos laghdaithe agus staidéir fhéidearthachta. Maoiníonn Údarás na Gaeltachta post lán-aimseartha, is é sin an Feidhmeannach Forbartha Ealaíon lena ngabhann an fhreagracht as comhordú a dhéanamh ar chlár Ealaín na Gaeltachta.

Chaith An Chomhairle Ealaíon iomlán breise
 de €209,310 ar chabhair deontais d'eagraíochtaí Ealaíon Gaeltachta i 2003 amháin agus iomlán de €654,565 idir 2001 agus 2003. (An bhfuil staitisticí ar fáil don méadú, más ann dó, ar iarrataisí Gaeltachta ar bhronntaí ACE sa tréimhse 1998 go 2003?).

Mar a leanas a bhí na socraithe airgeadais do 2001 –2003: 

D'aontaigh Bord Údarás na Gaeltachta agus An Chomhairle Ealaíon na socraithe airgeadais seo go foirmeálta. 

	Tuarastal Áisitheoirí (costaisí san áireamh) íoctha ag an Udarás ar bhonn bliantúil
	135,000.00

	ACE (Clár oibre sainiúil Áis)  
	148,559.36

	Scéim Forbartha na nEalaín  (ACE & UNG)
	177,763.33

	Údaras  (ciste na bhféiltí)
	38,092.14

	Údarás na Gaeltachta (Scéim Urraíochta) -tuairim is
	36, 000.00

	Taighde, Measúnú/Tacaíocht, plean stráitéiseach (ACE)
	26,667.00

	In aghaidh na bliana
	562, 081.83

	Iomlán thar trí bliana
	€1,686,245.49


Bhí buiséad iomlán de €1,686,245.49 beartaithe don tréimhse 2001-2003
Cuid 3

Imlíne ar na Príomhréimsí
Nóta ar conas na cláir imlíneacha a léamh:

Tá cúig cholún i ngach clár - Teideal an tionscnaimh, Aidhm agus cuspóirí, Na rudaí a d'oibrigh go maith, Ceisteanna a éiríonn agus Moltaí.

Ní mór gach colún a léamh uaidh féin.

Clár

Imlíne ar Phríomh Réimse Drámaíocht sna Bunscoileanna  
	Teideal an tionscnaimh, teagmhálaí, eagraíocht & ionad
	Aidhm agus cuspóirí

	Cad a d'oibrigh go maith?
	Ceisteanna a d'éirigh
	Moltaí

	Drámaíocht sna Bunscoileanna

Eagraíocht á chur i bhfeidhm:     

Spiorad

Teagmhálaí:

Caitríona Ní Chonaola

Ionaid: 

Bunscoileanna i gConamara

Foirm Ealaíne: Drámaíocht

Ealaíontóirí áisithe:

Daoine áitiúla iad go léir agus 

taithí acu ar a bheith ag obair le 

páistí

Catríona Ní Chonaola

Mali Uí Chlochartaigh

Alisdair Mac Aindrias


	Aidhm: Clár do dhrámaíocht san

oideachas a bhunú do bhun-

scoileanna i gConamara

Cuspóirí:

An córas riaracháin don chlár seo 

a chur ar bun

Roghnú agus Díriú ar scoileanna

Roghnú na n-Áisitheoirí 

Drámaíochta

Deich gceardlann, uair an chloig 

ar fhad, a chur ar fáil i ngach 

ceann de na naoi scoileanna a

roghnaíodh

Bunábhair ceardlainne i nGaeilge 

a ullmhú a nascfadh leis an 

gcuraclam nua Drámaíochta

Clár traenála gairid a thabhairt i 

gcrích d'aisteoirí/lucht léirithe

 ar mian leo obair mar

áisitheoirí Drámaíochta sna 

Scoileanna
	Ghlac breis is 230 páiste ó naoi scoil a roghnaíodh páirt sa chlár 

Chuir croí-ghrúpa de mhúinteoirí, Spiorad agus an tÁisitheoir le chéile treoirlínte maidir le rólanna, cur chuige, bunábhair, ar chríochnú don tionscnamh

Os rud é go raibh comhordaitheoir lán-aimseartha ann, bhí na heilimintí éagsúla i gclár an tionscnaimh seo beartaithe agus riartha go maith.

Cuireadh pacáiste eolais amach 

chuig 45 scoil. Roghnaíodh naoi 

mbunscoil as 27 iarratas. Dhírigh 

an crítéir roghnaithe ar mheascán 

scoileanna agus ionad - cuid acu le

 ranganna móra, cuid acu le 

ranganna beaga. B'í an Ghaeilge 

an phríomh theanga a úsáideadh i 

dtabhairt i gcrích na nócha 

ceardlanna.

Chuir na haisteoirí áisithe na 

bunábhair thraenála in oiriúint.

Chuir oidí cleachta 

clár gairid traenála ar fáil

d'áisitheoirí Drámaíochta.

Táille ealaíontóra

20 –25 euro san uair 

Uaireanta an chloig oibre 

d'ealaíontóirí

140 uaire i rith tréimhse iomlán 

de 10 seachtaine
	Tá an Ghaeilge an-láidir i roinnt 

scoileanna ach an-lag i scoileanna

eile mar go bhfuil mórán acu tar 

éis filleadh ó Shasana. Bhí sé 

deacair do na háisitheoirí obair a 

dhéanamh le páistí gur ar éigean a

raibh an Ghaeilge acu. 

Amach anseo, d'fhéadfaí féachaint

ar aisteoirí a thraenáil mar

áisitheoirí drámaíochta. B'fhéidir 

go mb'fhiú díriú ar cheantair 

Ghaeltachta eile seachas 

Conamara. (Tugann TG4 

fostaíocht d'aisteoirí i gConamara)  

Ar na fadhbanna a fuaireadh sna

seomraí ranga bhí easpa spáis agus

gan go leor ama do ghníomh-

aíochtaí drámaíochta. 

 Foinsí maoinithe:
Buiséad iomlán =      €28,134 

Ioncam iomlán   =     €26, 741.8 

Ealaín na Gaeltachta =22,507.8
Co. Co. na Gaillimhe =    €2,500 

 Scoileanna =                    €1,134

Táillí cúrsa   =                   € 600   
	Moltar go mbeadh na treoirlínte a chuir Spiorad agus múinteoirí le chéile mar bhunús d'ealaíontóirí agus d'eagraíochtaí ealaíon ag obair i gcomhthéacs bunscoileanna sa Ghaeltacht. (Tré phlé ar ríomh-phost, b'fhéidir)

Go n-eagrófaí lá traenála ar  mhodhanna imeachta Ealaín na Gaeltachta ar nós maoiniú, measúnú srl. do chomhordaitheoirí na bPríomh Réimsí. 

(Tabhair faoi ndeara nár lean 

Spiorad leis an gclár seo, ar roinnt

cúiseanna.

Tá tréimhse a dó de Dramaíocht 

sna Bunscoileanna á chur i 

bhfeidhm ag Pléaracha 

Chonamara.)




Ionaid: Bunscoileanna i gConamara:

Muighros, Muighinis, Cárna, Tír an Fhia, Leitir Caladh, An Mám, Corr na Móna, Scoil an Bhaile Nua, Maigh Cuilinn, Scoil an Cheathar Árainn, Inis Móir

Imlíne ar na tionscnaimh i bPríomh Réimse an Traidisiún Béil 

	Teideal an tionscnaimh, teagmhálaí, eagraíocht & ionad
	Aidhm agus cuspóirí
	Cad a d'oibrigh go maith?
	Ceisteanna a d'éirigh
	Moltaí

	Aisling Gheal 

(Tradisiún Béil)

Máire Ní Chéilleachair

suas go mí Iúil 2003


	Aidhm: Stíl sainiúil, leithligh amhránaíochta Mhúscraí a fhorbairt agus a chur chun cinn.

Cuspóirí:

Ranganna a chur ar fáil do dhaoine óga agus do dhaoine fásta.

Sraith léachtanna a eagrú le haoi-chainteoirí ar nós Séamus Mac Mathúna

Amhráin agus scéalta a thaifeadadh


	Deineadh stíl sainiúil, leithligh amhránaíochta Mhúscraí a fhorbairt agus a chur chun cinn, ar bhonn áitiúil agus náisiúnta.

Bhí freastal an-mhaith ar na ranganna agus ar na léachtanna.

Tá tús curtha le cartlann áitiúil a bhunú. Deineadh amhráin agus scéalta a thaifeadadh le trealamh ó Chartlann Ceol Traidisiúnta na hÉireann

Chabhraigh Aisling Gheal freisin leis an gcéad léiriú domhanda de Chaoineadh Airt Uí Laoghaire le Cór na mBan agus Peadar Ó Riada


	Ní raibh an deis ag na daoine óga go léir freastal ar na ranganna amhránaíochta toisc gur lasmuigh d'uaireanta scoile a reachtáileadh iad.

Níor éirigh leis na hiarrachtaí sa phlé leis an Roinn Oideachais agus Eolaíochta le fostaí dá gcuid a fhostú mar chomhordaitheoir lán-aimseartha, mar mhalairt poist.

Cé nach bhfuil a thuille airgid fágtha don taighde, tá comhordaitheoir cleachta - amhránaí sean nóis ag bainistiú an tionscnaimh ar bhonn dhá lá sa tseachtain. 

Táthar ag féachaint ar ionad ina gcoimeádfaí an chartlann seo.

Foinsí maoinithe:

(D. Fómhair '03 – Bealt. '04)

Buiséad iomlán = €28,350

Ealaín na Gaeltachta = €28,350

(€14,175 fágtha le tarraingt anuas i 2004)

	Moltar:

Go dtacófaí/go maoineofaí an obair atá á dhéanamh ag Aisling Gheal i bhforbairt an Traidisiún Béil chun gur féidir leis:

Ranganna a chur ar fáil do dhaoine óga laistigh d'uaireanta scoile

(Tá Aisling Gheal anois ag tairiscint ranganna laistigh d'uaireanta scoile don téarma acadúil 2003 –2004)

Go gcuirfí ceardlanna sean nóis ar fáil do dhaoine fásta

Go leanfaí leis an gclár léachtaí

Go ndéanfaí forbairt ar an gcartlann

Go ndéanfadh Ealaín na Gaeltachta agus páirtnéirí bainteacha taighde agus comhordú ar chás go n-áireofaí an Traidisiún Béil (sean nós, scéalaíocht, lúibíní, agallaimh bheirte) i scoileanna áirithe Gaeltachta a roghnófaí go speisialta.


	Teideal an tionscnaimh, teagmhálaí, eagraíocht & ionad
	Aidhm agus cuspóirí

	Cad a d'oibrigh go maith?
	Ceisteanna a d'éirigh & maoiniú
	Moltaí

	Rabhlaí Chonamara

Tadhg Mac Dhonnagháin

Futa Fata

Ealaíontóirí áitiúla páirteach:

Léiritheoir, Ceoltóirí, Dearthóirí

Ealaíontóirí neamh-áitiúla páirteach:

innealtóir (fuaime)


	'Sí an phríomh aidhm ná dlúthdhiosca proifisiúnta a dhéanamh maraon le leabhar daite de rannta traidisiúnta páistí ó Chonamara

Cuspóirí:

Dhá scoil a roghnú agus aithne mhaith oibre a chur ar na múinteoirí, na páistí, a dtuismitheoirí & sean-tuismitheoirí

Taighde agus cnuasacht a dhéanamh ar na rannta ó theaghlaigh na scoileanna, an pobal féin, acmhainní oideachasúla bainteacha agus foilseacháin dá leithéid

Eagarthóireacht a dhéanamh ar an iomlán agus taifeadadh a dhéanamh


	Roghnaíodh dhá bhunscoil. An-suim ag gach éinne ann, go háirithe sean-tuismitheoirí a bhí an-mhórálach as a gcultúr agus a gcuid rannta

Tá beagnach céad véarsa bailithe ó na foinsí thuasluaite agus cuid/an-chuid acu ag baint le Conamara amháin. An-ghar don roghnú deiridh a dhéanamh ar na rannta don dlúthdhiosca.

Tá gach éinne atá páirteach an-tógtha leis an tionscnamh agus fonn orthu bogadh chun cinn leis an taifeadadh. Táthar ag súil go spreagfaidh an tionscnamh seo, leis an leabhar agus an dlúthdhiosca, grá do Rabhlaí Chonamara i measc leanaí agus pobal Chonamara

B'iontach an acmhainn don tionscnamh é an leabhar agus an téip de rannta traidisiúnta do pháistí, Rabhlaí Rabhlaí a dhein Oidhreacht Chorca Dhuibhne.
	Tá athrú millteach tagtha ar an gcomhthéacs soisialta inar mhair na rannta seo go traidisiúnta i saol na Gaeltachta.

Tuigtear dom ó chomhrá le Tadhg gur i mBéarla a bhíonn formhór na gcluichí rannaíochta a chloistear anois i gclós na scoile. 

Foinsí maoinithe:

Ealaín na Gaeltachta

 €12,700

Bord na Leabhar Gaeilge €2,000

Foilsitheoir €10,000

Díolacháin (measta) €22,500

  
	Moltar:

Go bpléifí dréacht-roghnú de na rannta le múinteoirí, tuismitheoirí agus an comhairleoir/foilsitheoir, Roibeard Ó Cathasaigh

Go ndéanfaí an roghnú deiridh rannta

Go roghnófaí guthanna leanaí le n-úsáid sa dlúthdhiosca

Go gcuirfí chun cinn Rabhlaí Chonamara mar acmhainn fhiúntach do scoileanna Chonamara agus eile.




Imlíne ar na tionscnaimh i bPríomh Réimse Traidisiún Béil 

	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	Tradisiún Béil

Amhránaí Sean Nóis Cónaitheach

Louis de Paor

Ionad an Léinn Éireannach, Ollscoil na hÉireann, 

Gaillimh

Amhránaí Sean Nóis Cónaitheach:

Bríd Ní Mhaoilchiaráin
	Aitheantas a bhaint amach don amhránaí sean nóis mar ealaíontóir agus meas nó gradam a spreagadh ar ealaín an tsean nóis i measc an phobail

Cuspóirí:

Sraith ceardlanna a chur ar fáil in Ollscoil na hÉireann, 

Gallimh, in áiteanna eile agus i gConamara

Canadh i gceolchoirmeacha san ollscoil, i gcathair na Gaillimhe agus i gConamara

Taifeadtaí de na hamhráin a dhéanamh ón amhránaí cónaitheach agus ó amhránaithe eile óna ceantar i gConamara do chartlann i NUIG


	D'éirigh leis an tréimhse chónaitheach breis aitheantais a bhaint amach don sean nós mar ealaín shainiúil Ghaeltachta, i nGaillimh, i gConamara agus ar fud na tíre.

Reachtáileadh deich gceardlann sean nóis in Ollscoil na hÉireann, Gaillimh.

Reachtáileadh roinnt ceardlanna freisin i gConamara agus i gcathair na Gaillimhe. (suas le 30 sna ceardlanna i NUIG)

Ghlac an t-amhránaí cónaitheach páirt i mbreis is sé thaispeántas déag ag ceolchoirmeacha agus féiltí laistigh de Ghaillimh, Conamara agus ar fud na tíre.

Bhuaigh sí go leor gradam, ar nós Corn Uí Riada agus an Comórtas Pan Cheilteach.

Ardaíodh cáil náisiúnta an tsean nóis freisin lena taispeántas ar TG4 ar Lá Nollag agus le craoladh Amhrán Mhuigh-Inse ar Flosc. 

Bhailigh agus thaifead Bríd a stór féin agus amhráin ó dhaoine áitiúla do chartlann NUIG
	An fhadhb ba mhó a bhí ann ná an deacracht le nascanna oibre a chruthú le heagraíochtaí Gaeltachta bainteacha.

Tá sé seo réitithe anois, áfach. Le tacaíocht ón Áisitheoir, tá an ghné sheachtrach den chéad tréimhse eile cónaithe beartaithe ag Louis de Paor maraon le heagraíochtaí bainteacha eile i gConamara.

Foinsí maoinithe:

Buiséad iomlán = €22,224

Eal na G =  € 12,700

Ollscoil =    €  9,524

Táille ealaíontóra = €12,700
	Moltar:

Go leanfaí leis an gclár cónaitheach seo.
Go ndaingeanófaí nascanna idir an gcónaitheacht agus eagraíochtaí ealaíon Gaeltachta ar nós Gaelacadamh agus Pléaraca Chonamara, Áras

Mháirtín Uí Chadhain (NUIG) , Áras Sorcha Uí Ghuairim (NUIG).

Go leanfaí le taifeadadh agus cartlannú mar chuid den gclár 
Go bhforbrófaí an smaoineamh i dtaobh clár léachtaí ar an sean nós 

(Nóta- Tá sraith Oícheannta Áirneáin Cois Tine á eagrú ó Ean go Bealt 2004 ag NUIG, Gaelacadamh and Pléaracha.Taistealóidh sé mórthimpeall Chonamara uair sa mhí agus tabharfaidh cuireadh d'amhránaithe áitiúla, do pháistí, do dhaoine óga, a dteaghlaigh agus a gcairde bheith páirteach.)


	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	Traidisiún Béil,

Máire Ní Shíthigh

(066) 9156100
Oidhreacht Chorca Dhuibhne

Baile an Fhirtéaraigh

Cuir isteach láithreacha scoileanna?


	Aidhm: Stíl sainiúil, leithligh amhránaíochta Chorca Dhuibhne a fhorbairt agus a chur chun cinn.

Cuspóirí: Ranganna a chur ar fáil do dhaoine óga (taobh istigh agus taobh amuigh d'uaireanta scoile).

Sraith ceardlanna a chur ar fáil do dhaoine fásta, le hamhránaithe áitiúla agus aoi-amhránaithe

Tacú le forbairt phroifisiúnta ealaíontóirí sean nóis
	Tá ardú cáil bainte amach don sean nós agus don scéalaíocht. Thug dea-thorthaí i gcomórtaisí áitiúla agus náisiúnta spreagadh do bhreis daoine óga páirt a ghlacadh sna ranganna.

Tá an tionscnamh tar éis tacú leis an gcuraclam nua sna Bunscoileanna agus tá nascanna cothaithe leis na meánscoileanna.

Tá gnáth ranganna sean nóis ceangailte anois le ceardlanna nuálacha. Mar shampla spreag ceardlann inar comhnascadh sean nós agus rince comhaimseartha agus ceann inar comhnascadh sean nós agus fís-ealaín freagraí i bhfoirmeacha eile ealaíon. 

Tá tacaíocht tugtha don amhránaí sean nóis ina forbairt phroifisiúnta tré thaighde eile a dhein sí ar son an tionscnaimh agus tré fheabhas a chur ar a cuid scileanna ríomhaireachta.


	Is iad na príomh cheisteanna a d'éirigh ná: 

1. an gá le maioniú agus acmhainní chun go leanfaí leis an tionscnamh

2. an dúshlán a bhaineann le clár rialta a áireamh i gcuraclam na scoile.

Ráite gurb iad Oidhreacht Chorca Dhuibhne atá ag comhordú an tionscnaimh seo, cuireann sé talamh slán faoi agus cruthaíonn sé deis le nascadh le tionscnaimh eile.

Foinsí maoinithe:

(D.Fómhair 2003 – Bealt 2004)

Buiséad iomlán = €17,800

Eal na G =  € 17,800

Ollscoil =    €  

Táillí ealaíontóra  = €

(€8,900 le tarraingt anuas i 2004)
	Moltar:

Go dtacófaí le hobair Oidhreacht Chorca Dhuibhne i bhforbairt an Traidisiún Béil ionas gur féidir leis an tionscnamh áirithe seo:

Nascanna breise a fhorbairt le scoileanna

Leanúint lena dtacaíocht d'fhorbairt phroifisiúnta ealaíontóirí

Fiosrú breise a dhéanamh, féachaint an bhféadfaí ranganna sean nóis a chur le ceardlanna sna fís-ealaíona, rince comhaimseartha, srl.




Imlíne ar na tionscnaimh i bPríomh Réimse Cothú Imeachtaí

	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	Cothú Imeachtaí

Val Balance

Arás Éanna, Inis Oírr

Ghlac 42 ealaíontóir páirt, eagraíochtaí ar nós  Praxis Theatre agus Daghda Dance agus ealaíontóirí ar nós Seán Tyrell, Alec Finn, Mary O Malley, Mary Staunton, Louis de Paor and John Spillane 
	Ceolchoirmeacha d'ard chaighdeán a eagrú do phobal Inis Oírr agus Chonamara
	Imeachtaí ina raibh roinnt taispeántais agus/nó ceardlanna do pháistí scoile

Eagraíodh dhá imeacht déag (ceol, drámaíocht, filíocht agus rince) in Áras Éanna ó Lúnasa 2002 –Lúnasa 2003.

D'éirigh leis, ainneoin deacrachtaí, lucht féachanna mór ó lasmuigh den oileán a fháil do roinnt imeachtaí.
	Ráite nach bhfuil sa phobal áitiúil ach 300 duine, bhí sé deacair lucht féachanna áitiúil rialta a fhorbairt. Tá sé beartaithe ag bainisteoir agus bord stiúrtha an ionaid an clár imeachtaí a chur in oiriúint go speisialta d'ábhair spéise an phobail in Inis Oírr

Foinsí maoinithe:

Buiséad iomlán  = €8,400 

Eal na Gaeltachta = €5,010

Ioncam           = €3,411

Táillí ealaíontóirí = €5,010
	Moltar:

Go mbainfí breis úsáide as ealaíontóirí bunaithe i gConamara, le líon níos lú imeachtaí ó ealaíontóirí náisiúnta agus idirnáisiúnta, ar nós Contempo Quartet.

(Cé go raibh an freastal beag ag ceolchoirm le Contempo Quartet le gairid, bhí an taispeántas chomh hiontach sin gur dócha go bhfreastlóidh breis daoine áitiúla ar an gcéad cheann eile)



	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	Oícheannta Iorrais

Tony Conway, Féile Iorrais, Maigheo

Ionad: Tábhairní

Bhí 8 ealaíontóir ann, 3 áitiúil agus 5 neamh-áitiúil. Bhí John Hoban, David agus Kieran Monnelly, Mary Shannon, Wally Page, Louis de Paor, John Spillane, Dessie O Halloran ina measc.
	Imeachtaí ceoil, amhránaíochta agus filíochta de chaighdeán an-ard a chur ar fáil do phobal Iorrais agus an ceantar máguaird
	Bhain Féile Iorrais taithí amach in eagrú imeachtaí, fuaireadar tuiscint ar lucht éisteachta áitiúil, imeachtaí suimiúla, srl.

D'éirigh leo áit a bhaint amach le camchuaird  Music Network

Fuair ealaíontóirí táillí de 1,400 euro
	Ní mór ardú íomhá a thabhairt do na himeachtaí. Bhí an lucht féachanna beag, 110 san iomlán. D'fhógair an t-eagraí na himeachtaí sna nuachtáin áitiúla, le postaeirí agus le litreacha chuig daoine a thacaigh le himeachtaí Féile Iorrais cheana. 

Foinsí maoinithe
Is é an buiséad iomlán go dáta ná 1,700. Áiríonn sé seo ioncam de 770 ar an doras. 
	Moltar:

Go leathnófaí an clár chun go nglacfaí ceol clasaiceach san áireamh

Go bhféachfaí ar bhealaigh eile le himeachtaí a fhógairt, ar nós Radio na Gaeltachta agus raidió áitiúil. 

Go ndéanfadh an tionscnamh iarracht niche a aimsiú do féin tré dhíriú ar réimse suime áitiúil agus/nó imeachtaí a mheallfadh daoine freisin ó Béal an Átha agus ó Chaisleán an Bharraigh


Imlíne ar na tionscnaimh i bPríomh Réimse Cothú Imeachtaí

	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	Tomás Ó Beirne,
Scoil Cheoil Shliabh a' Liag,

Teileann.

Tír Chonaill

Ionaid:

Seanscoil na Carraige

Gairmscoil na Carraige

Foras Chultúr Uladh, GleannCholmCille

Mhaoinigh EnaG an tionscnamh áirithe seo mar thionscnamh  Cothú Imeachtaí Ealaíne.

Is é a bhí ann ná sraith ceolchoirmeacha agus ceardlanna le ceoltóirí traidisiúnta aitheanta, ar nós

Johnny Connolly

Seamus Gibson

Harry Bradley

Steve Cooney

Tom Cushen.
Nóta:

Tá cabhair leanúnach á fháil ó Údarás na Gaeltachta agus An Roinn Gnóthaí Pobail, Tuaithe & Gaeltachta do Scoil Cheoil Shliabh a Liag.

Tosnaíonn na ranganna sa bhFómhar agus íoctar táillí an oide trí scéim ÚnaG: Tacaíocht do ranganna trí Ghaeilge.
	Ceardlanna agus ceolchoirmeacha a eagrú le ceoltóirí traidisiúnta aitheanta ón bhFómhar 2002 go dtí'n Cháisc 2003 i gceantar Gaeltachta iardheisceart Thír Chonaill


	Le linn tréimhse na Cásca, 2003, ghlac tuairim is seasca páiste agus seisear fásta páirt i dhá lá de cheardlanna. D'fhreastail breis is 250 duine ar fad ar na cheithre ceolchoirmeacha. 

Is cosúil go bhfuil méadú mór tagtha ar an líon daltaí atá ag tógáil an cheoil mar ábhar sa mheánscoil áitiúil. (B'fhéidir toisc na ranganna ceoil leanúnacha ó  Scoil Cheoil Shliabh a' Liag seachas an tionscnamh áirithe seo de chuid EnaG. )

Tá daoine ar fáil go háitiúil leis na huirlisí seo a leanas a mhúineadh ar bhonn rialta:

Fidil, bosca, feadóg, bainseó, giotár

Nóta:

Uirlisí: (20 fidil, 13 bosca ceoil, agus 11 bainseó) - ceannaíodh le cabhair deontais ó An Roinn Gnóthaí Pobail, Tuaithe & Gaeltachta agus tugann an Scoil Cheoil ar iasacht do dhaltaí iad ar €40.
	Braitheadh go bhféadfadh tuismitheoirí breis a dhéanamh chun suim a bpáistí a spreagadh sa cheol. Mar shampla thug an t-eagraí faoi ndeara nach dtugann mórán acu a bpáistí chuig ceolchoirmeacha agus nach bhfreastlaíonn siad féin orthu go ró-mhinic.

Foinsí maoinithe:

Ealaín na Gaeltachta = €4,100 

Ioncam = €2,380 

Táillí ealaíontóra = €2,800 


	Thug an chothromaíocht idir ceardlanna agus ceolchoirmeacha deiseanna don phobal áitiúil scileanna ceoil a fhorbairt chomh maith le taispeántais a chloisint ó cheoltóirí traidisiúnta sármhaithe. Moltar go dtacódh Ealaín na Gaeltachta agus eagraíochtaí bainteacha eile le ceardlanna a reachtálfaí le ceoltóirí áitiúla agus cor-cheardlann agus ceolchoirm ó aoi-ealaíontóirí.

Go dtacófaí leis an eagraí más gá, a smaoineamh a fhorbairt le himeachtaí ceoil traidisiúnta a nascadh le rince, mar a bhíodh sa traidisiún.


	Teideal an tionscnaimh, teagmhálaí, eagraíocht & ionad
	Aidhm agus cuspóirí


	Cad a d'oibrigh go maith?
	Ceisteanna a d'éirigh
	Moltaí

	An Chéad Oíche

Bríd Cranitch

Ionad Cultúrtha, Baile Bhúirne

Thug 34 ealaíontóir aonair agus an RTE Vanburg String Quartet taispeántas.

Níor dhaoine áitiúla tuairim is leath de na healaíontóirí  agus ina measc bhí leithéidí Joe Burke, Ann Conroy, Frankie Gavin; Jackie Daly, Seamus Creagh; Matt Cranitch. 

Ar na daoine áitiúla a ghlac páirt bhí Iarla O Lionáird; Peadar Ó Riada; Máire Ní Chéilleachair
	Ceolchoirmeacha d'ard chaighdeán a eagrú do phobal Mhúscraí agus an ceantar máguaird.

Tarraingt ar an saibhreas ceoil áitiúil chomh maith le  ceoltóirí sármhaithe a thabhairt isteach.


	Tugadh spreagadh do dhaoine áitiúla freastal ar na ceolchoirmeacha mar gur úsáideadh daoine áitiúla mar fhear/bhean a' tí. Bhí fonn ar dhaoine ó lasmuigh den cheantar freastal ar na hócáidí nuair a cuireadh ceoltóirí aitheanta ar an stáitse le ceoltóirí áitiúla.

Leathslí tríd an gclár, leathnaíodh na ceolchoirmeacha chun go raibh ceol clasaiceach agus ceol don chéad ghlúin eile i gceist freisin.

Reachtáileadh clár do na scoileanna in éineacht le cuid de na ceolchoirmeacha. Ba bhealach maith é seo le lucht éisteachta a chruthú i measc na n-óg, go háirithe do cheol clasaiceach

D'fhreastail beagnach 800 duine ar na ceolchoirmeacha.


	Bhí sé soiléir nach bhfuil an daonra mór go leor chun níos mó ná ceolchoirm amháin sa mhí a rith. Bhí laghdú ag teacht ar an líon a bhí ag freastal (?go seachtainiúil?) ar na coirmeacha.

Seans go raibh baint ag cuid de na tosca seo leis an scéal:

Laghdaigh an díograis a bhí ann i dtosach

Seans go raibh an iomarca imeachtaí á n-eagrú san Ionad (An Chéad Aoine, An Chéad Ghlúin Eile)

Ceol traidisiúnta le cloisint saor in aisce sna tithe tábhairne áitiúla

Ní féidir a bheith cinnte an raibh baint ag an gcostas a cuireadh ar an bhfíon le laghdú i líon lucht éisteachta

Aithnítear gur gá éagsúlacht níos mó de chineálacha ceoil a chur ar fáil chun lucht éisteachta níos leithne a mhealladh, seachas díreach daoine ón Ghaeltacht.


	Moltar go leanfaí leis an gclár le hathraithe áirithe:

Nach mbeadh ceolchoirm ann níos minicí ná uair sa mhí

Go gcuirfí clár do na scoileanna ar bun

Go n-áireofaí sa chlár imeachtaí taispeántais de cheol Clasaiceach, Traidisiúnta, Ceol Tíre agus b'fhéidir rince agus drámaíocht.

Go leanfadh an togra ag fógairt a chuid imeachtaí tríd: Liosta poist, Forlíonadh Contae an Examiner; Irish Times Ticket, Postaeirí, Radio na Gaeltachta agus ó bhéal.

(Thaisteal daoine ó áiteanna chomh fada ó bhaile le Corcaigh, Cill Áirne chomh maith le ceantar Mhúscraí)

Foinsí maoinithe:

(D. Fómhair 2003 – Bealt 2004)

Buiséad iomlán = €9,000

Eal na G =  € 9,000

Ioncam=

Táillí ealaíontóra = €

(€4,500 fós le tarraingt anuas i 2004.)


Imlíne ar na tionscnaimh i bPríomh Réimse Ealaín don Aosach 

	Teideal an tionscnaimh, teagmhálaí, eagraíocht & ionad
	Aidhm agus Cuspóirí


	Cad a d'oibrigh go maith?
	Ceisteanna a d'éirigh
	Moltaí

	Ealaíon don Aosach

Mali Uí Chlochartaigh
Doras

Ionaid:

Ionad Lae, Conamara 

Áras Mhic Dara 

Corr na Móna

Na hOileáin

Cois Fharraige

Carna

Foirm Ealaíne:

Fís-ealaíona is mó, ag 

spreagadh scéalaíochta i 

measc na rannpháirtithe

Ealaíontóirí áisithe:

Mali, Máire, Ger Wilkins 

Daoine áitiúla iad ar fad

	Seans a thabhairt do dhaoine 

aosta sa Ghaeltacht le páirt a 

ghlacadh i ngníomhaíochtaí 

ealaíonta/cruthaitheacha 

Cuspóirí:

Clár de cheardlanna Ealaíon as

Gaeilge a chur ar fáil thar 

tréimhse 32 seachtaine

do lucht cónaithe agus do 

lucht lae san Ionad Lae do

Sheandhaoine

Ceardlanna a chur ar fáil in 

Ionad Cúraim Lae amháin eile,

ar a laghad

Ceardlanna ealaíon a chur ar fáil d'oibrithe cúraim sláinte
	Cuireadh breis is seacht gceardlann déag trí huaire an chloig ar fáil. Spreagadh na rannpháirtithe le collage, péint, prionta agus éadach a úsáid agus iad ag fiosrú téamaí a bhain leo féin.

Os rud é go raibh tinnis ar nós na ndathacha ag cur as do chuid de na seanóirí, bhí an dul chun cinn ealaíonta mall agus cuireadh béim ar an dtaobh spioradálta agus rathúnais sna ceardlanna.

D'fhreastail idir ceathrar déag 

agus cúigear is fiche ar gach 

ceardlann.

Úsáid na Gaeilge-

Ba bheag Gaeilge a bhí ag an ealaíontóir áisithe agus dá bhrí sin caitheadh cur chuige dátheangach a úsáid i rith an chláir

An eilimint ealaíonta - 

Cruthaíodh saothair 

phéintéireachta agus eitleoga 

síoda 

Seimineáir ealaíon don bhfoireann - reachtáileadh trí sheisiún uaire go leith sna fís-ealaíona le blas a thabhairt don bhfoireann san Ionad Lae.


	D'éirigh ceisteanna mar gheall 

ar ról na dtriúr áisitheoir i 

ngach ceardlann. Costas ar 

gach ceardlann=£297

£33 san uair do gach oibrí

Ráite gur ar ghleacaíocht agus ar chúrsaí spioradálta a caitheadh leath an ama, bhí ceisteanna ann freisin i dtaobh tosaíocht na healaíne agus na Gaeilge. Seans go raibh déantús na healaíne físiúla ró-dheacair do chuid de na seanóirí.

Bhíothas buartha faoin méid Béarla a úsáideadh, go háirithe os rud é gur chainteoirí dúchais formhór na rannpháirtithe.

Foinsí maoinithe:

Buiséad iomlán= 22,780

Ealaín na Gaeltachta=  12,621

Co. Co na Gaillimhe=  2540

Cumas teo. =                12,700

Bord Sláinte an Iarthair=6348


	Níor chuir Doras isteach arís 

ar an gclár seo a chur ar bun. 

Tá ceachtanna foghlamtha, 

áfach, a chabhróidh le 

tionscnaimh as seo amach.

Moltar go gcuirfeadh na 

heagraíochtaí ealaíon/

ealaíontóir a bheidh 

ag cur i bhfeidhm ar fáil: 

1. Imlíne ar phlean do gach 

ceardlann a bheadh dírithe ar 

ealaín. Féachaint ar 

scéalaíocht, amhránaíocht 

agus drámaíocht.

2. Plean gníomhaíochta le 

mionsonraí, a bhainfeadh le 

haidhmeanna an chláir seo.

Moltar go mbeadh croí-ghrúpa

ó na cláir ealaíon i 

gcomhthéacs sláinte páirteach 

sa chomhdháil i dtaobh na 

healaíona agus an tsláinte atá á

reachtáil ag an Chomhairle 

Ealaíon i 2004.

Nóta: Tá sraith ceardlanna fís-

ealaíona ag leanúint in Ionad 

Lae Indreabháin agus i Ros 

Muc. Tá an tÁisitheoir ag plé 

clár ealaíon le bainisteoir ionad

 cónaithe 50 leaba i gCarna. 

D'fhéadfadh an clár seo 

imeachtaí míosula ealaíon a 

chur ar bun a bheadh oscailte 

don phobal agus b'fhéidir fiú 

cónaí d'ealaíontóir.

	Teideal an tionscnaimh, teagmhálaí, eagraíocht & ionad
	Aidhm agus Cuspóirí


	Cad a d'oibrigh go maith?
	Ceisteanna a d'éirigh
	Moltaí

	Ealaín don Aosach

Teagmhálaí:

Annie Mc Ginley 

Eagraíocht á chur i bhfeidhm:

Taipéis Gael

Málainn Beag

Fón

074 9730325

Ionad:

Ionad Lae na Carraige

Foirm Ealaíne:

Fís-ealaíona ba mhó, ag 

spreagadh amhránaíochta 

agus scéalaíochta 

Ealaíontóirí áisithe;

Mairéad Nic Chuinneagáin

Máire Mhic Fhionnghaile


	Nasc a fhorbairt idir na healaíontóirí áitiúla agus an sean dream.

Cuspóirí:

Deis a thabhairt don ghrúpa:

Scileanna nua ealaíon a thriail

Táipéis bheag a fhí 

A gcuid scileanna a bhain leis an dtraidisiún fíodóireachta áitiúil a chur ag obair arís

A stór mór amhrán agus scéalta a insint.


	Tá nasc déanta idir Táipéis Gael agus na haosaigh. Thairbhigh na healaíontóirí go mór de shaibhreas Gaeilge, amhránaíochta agus scéalaíochta na rannpháirtithe.

Bhain an sean dream taitneamh as an spíonadh, cárdáil agus sníomh olna agus an ghné shoisialta a bhain leis an amhránaíocht agus an scéalaíocht.

Chraol Radio na Gaeltachta clár beo a mhair uair an chloig ón Ionad Lae lá deireanach an tionscnaimh. Léirigh sé seo an buntáiste a bhain le Ealaín don Aosach do na rannpháirtithe agus na healaíontóirí a ghlac páirt. 

Thug bainisteoir an Ionaid Lae an-tacaíocht don tionscnamh.
	Toisc tinnis ar nós na ndathacha a bheith ag cur as do dhaoine, ní raibh cuid acu ábalta an fhíodóireacht a dhéanamh ar na táipéis bheaga.

Ba sa tráthnóna a bhí na ceardlanna ar siúl, rud nach raibh ró-chiallmhar mar go raibh an-chuid acu tuirseach

Foinsí maoinithe:

Ealaín na Gaeltachta = €4,708


	Moltar:

Go bhforbrófaí Ealaíon don Aosach le hIonad Lae na Carraige. Go smaoineofaí ar fhoirmeacha ealaíon eile ar nós Traidisiún Béil.

Moltar go mbeadh croí-ghrúpa

ó na cláir ealaíon i 

gcomhthéacs sláinte páirteach 

sa chomhdháil i dtaobh na 

healaíona agus an tsláinte atá á

reachtáil ag an Chomhairle 

Ealaíon i 2004. 

Nóta:

Tá Taipéis Gael ag smaoineamh ar an dara tréimhse a mholadh ina bhfífeadh na healaíontóirí táipéis mhór don Ionad Lae bunaithe ar na hamhráin, na scéalta agus dearthaí ó dhaoine aonair ón ngrúpa.


Imlíne ar na tionscnaimh i bPríomh Réimse Ealaín don Aosach

	Teideal an tionscnaimh, teagmhálaí, eagraíocht & ionad
	Aidhm agus Cuspóirí


	Cad a d'oibrigh go maith?
	Ceisteanna a d'éirigh
	Moltaí

	Tacaois

Teagmhálaí:

Bríd Cranitch

Ionad Culturtha Baile Bhúirne

Baile Bhúirne

Foirm Ealaíne:

Fís-ealaíona

Ealaíontóir áisithe:

Bernadette Ní Choithir

	Aidhm:

Deis a thabhairt do na seanóirí a gcuid cruthaitheachta a fhorbairt trí rannpháirtíocht i sraith ceardlanna fís-ealaíona

Nascanna a fhorbairt le heagraíochtaí bainteacha
	D'oibrigh dáréag go han-ghníomhach le péint, cré agus meáin fís-ealaíon eile.

Mar chuid d'fhéile na Bealtaine chuireadar a gcuid oibre ar taispeáint go réigiúnach agus thugadar cuairt ar IMMA, BÁC. Tá an t-oide an-chleachta sna healaíona. Tá cúlra oideachasúil aici freisin agus bheartaigh sí a cuid ceardlanna i gcomhairle lena cuid rannpháirtithe.

Chruthaigh an riarthóir nasc le Age and Opportunity, agus mar thoradh air seo taispeáineadh na saothair i roinnt ionad éagsúla i rith Fhéile na Bealtaine.

Bunaíodh nascanna freisin le:

Udarás na Gaeltachta

Bord Sláinte an Deiscirt

Coiste Gairmoideachais Chontae Chorcaí

An Bácús áitiúil
	Is deacair feidhmiú gan spás ceardlainne ceart d'fhís-ealaíona.

Glacann tuairim is dáréag páirt ar bhonn rialta seachtainiúil

Foinsí maoinithe:

(D.Fómhair 2003 – Bealt 2004)

Buiséad iomlán = €7,000

Táillí ealaíontóra = €

(€3,500 le tarraingt anuas i mBealtaine 2004)
	Bhí an t-ádh leis an tionscnamh go raibh riarthóir dílis ag Tacaois a bhí fostaithe ag Ionad Cultúrtha Bhaile Bhúirne, agus thug sé seo spás don tionscnamh le go dtiocfadh forás faoi.

Moltar: Go leanfadh Tacaois ag soláthar clár ealaíon don aosach i mBaile Bhúirne agus máguaird. Go mbainfí leas as aon cheachtanna a foghlaimíodh i rith Tacaois d'aon chlár dá leithéid san Ionad Lae atá molta don cheantar, sa todhchaí. Tá sé curtha in iúl dóibh siúd a mbaineann sé leo go bhfuil gá/éileamh ar spás ar leithligh do ghníomhaíochtaí ealaíon san ionad nua. 

(Cuireann rannpháirtithe Tacaois in iúl gur mhaith leo bualadh le chéile chun a gcuid saothar ealaíon a fhorbairt ina leithéid d'ionad lasmuigh den gceardlann seachtainiúil).

Moltar go mbeadh croí-ghrúpa

ó na cláir ealaíon i 

gcomhthéacs sláinte páirteach 

sa chomhdháil i dtaobh na 

healaíona agus an tsláinte atá á

reachtáil ag an Chomhairle 

Ealaíon i 2004.


Imlíne ar Phríomh Réimse Mórthaispeántas 
	Teideal an tionscnaimh, teagmhálaí, eagraíocht & ionad
	Aidhm agus Cuspóirí


	Cad a d'oibrigh go maith?
	Ceisteanna a d'éirigh
	Moltaí

	Mór Thaispeántas

Togra Idirnáisiúnta d’Ealaíona Ghaeltachta

Eagraíocht:

Cló Cheardlann na gCnoc

Teagmhálaí: 

Ian Joyce, 075 31271

Ionad:

An Screabán,

Doirí Beaga,

Co. Dhún na nGall


	Aidhm: Tuiscint agus 

comhthéacs nua a fhorbairt ar 

na fís-ealaíona 

comhaimseartha sa Ghaeltacht,

tré thaispeántas fís-ealaíona 

comhaimseartha ón nGaeltacht,

reachtáilte go hidirnáisiúnta. 

Cuspóirí:

Feighlí idirnáisiúnta a roghnú

Turas ar chuid de na ceantair 

Ghaeltachta a eagrú di.

An tionscnamh a chur chun 

cinn tré iarrataisí a lorg agus 

cuairt a thabhairt ar ealaíontóirí 

i roinnt Gaeltachtaí.

Catalóg taispeántais a fhoilsiú 

ina mbeadh aistí criticiúla (ó 

dhaoine ar nós Lillis Ó 

Laoghaire) a bheadh dírithe ar 

mhachnamh criticiúil a mhéadú

faoin nGaeltacht mar 

spreagadh agus

mar thobar do chur in iúl 

comhaimseartha ealaíonta.

An Mórthaispeántas agus an 

Chatalóg a sheoladh go 

hoifigiúil in Earrach  2004.


	Reachtáil Miroslav Hayek Réamhthaispeántas, taispeántas d'obair atá ag leanúint. Thaispeáin sé obair le dáréag fís-ealaíontóir agus spreagann sé díospóireacht i dtaobh chleachtaisí comhaimseartha fís-ealaíona sa Ghaeltacht. Tugadh cuireadh do Fran Hegarty, ealaíontóir atá aitheanta go náisiúnta agus go hidirnáisiúnta (agus a mhair tamall sa Ghaeltacht) a cuid saothar fístéipe, Ór agus Turas a thaispeáint.

Tá Réamhthaispeántas ar taispeáint ag an gceardlann físe ag CCnagC sna Doirí Beaga
Mhol an siompóisiam a sheol 

an taispeántas an Ghaeltacht 

mar  ionad eascartha agus 

spreagtha 

d'ealaín chomhaimseartha.

Ar na haoi-chainteoirí bhí 

Fran Hegarty, Bruce Allen,

Bahareh Hosseini, Mairéad Ní Chuinneagáin, Sean Ó Flaithearta agus Monica de Bath.

Chuir an tÁisitheoir seirbhís 

aistriúcháin ar fáil le linn an 

tsiompóisiam, rud a chiallaigh 

go bhféadfaí an Ghaeilge a 

úsáid.
	 Is í an phríomh cheist do CCC ná nach féidir leo leanúint gan maoiniú ioncaim. Braitheann tionscnaimh ar nós an Mórthaispeántas ar bhuanseasamhacht CCC.

Ó thaobh  Ealaín na Gaeltachta de, b'fhéidir gurb í an cheist ná go bhfuil CCCag glacadh an iomarca tograí chucu féin. Cé go gcaithfidh siad measúnú a dhéanamh ar an Mórthaispeántas toisc a bhfuil de theagmháil acu le EnaG,níl siad tar éis a bheith ábalta é seo a dhéanamh ar bhonn leanúnach. Seans nach bhfuil cuntas coimeádta ar eolas luachmhar de chaighdeán ard agus é iomadúil go leor le bonn a chur faoi fhorbairtí CCC agus Eal na G.  

Foinsí maoinithe

Ealaín na G.        = €46,568

Foras na Gaeilge = €15,000

(catalóg)
	Moltar go gcuirfeadh páirtnéirí bainteacha maoiniú ioncaim ar fáil do CCC.

Moltaí ar leith don  Mórthaispeántas:

Go ndéanfadh CCC measúnú leanúnach inmheánach ar an tionscnamh.

Go gcuirfí na tuairimí agus na moltaí fiúntacha ó rannpháirtithe sa Mórthaispeántas agus na siompóisia bainteacha isteach sna tuarascálacha bainteacha agus sna measúnaithe seachtracha. D'fhéadfadh sé sin a bheith mar bhonn eolais d'fhorbairt na bhfís-ealaíona comhaimseartha don todhchaí sa Ghaeltacht agus níos faide i gcéin.

Go dtacódh Ealaín na Gaeltachta le CCC agus an measúnú á dhéanamh acu ar an tionscnamh. 

Nóta: Tá CCC ag féachaint ar dheiseanna a d'fhéadfadh a bheith ann leis an taispeántas a chur ar chamchuaird náisiúnta agus idirnáisiúnta do Thréimhse 2 den Mórthaispeántas.

	Imlíne ar Phríomh Réimse Amharchlann na nÓg
Eagraíocht - AnnÓG teo

Teagmhálaí:

Áine Moynihan

066 91536305 

087 8546572

bfeasa@iol.ie
Ionad:

Oifig: Dún Chaoin

            Trá Lí.

Ceardlanna: An Díseart

                    An Daingean

                    Co. Chiarraí

Foirm Ealaíne

Léiriú

Áisitheoirí Drámaíochta go dáta:

Trish Hendrick, Áine Moynihan

Ealaíontóirí áisithe: Kate Buckley

Caoimhghín O Fraithille,  Úna 

Ní Shé 

(Fís-ealaíontóirí) agus Caimin 

Collins

ó Arts Slab (Drámaíocht).

(Tabhair faoi ndeara gur úsáid an 

tionscnamh deontas staidéar 

féidearthachta de

£5,000 ó Udarás na

Gaeltachta don tréimhse tosaigh 

den tionscnamh 2001 – lár 2003)


	Aidhm agus Cuspóirí

Aidhm: Amharclann don óige tré 

Ghaeilge a bhunú i gCorca 

Dhuibhne.

Cuspóirí:

Struchtúir riaracháin, bainistíochta

agus airgeadais a bhunú

Plean gníomhaíochta trí bliana

a fhorbairt

Grúpa daoine óga a earcú

Sraith ceardlanna a chur ar siúl

Oidí a fhostú a bhfuil taithí acu ar a bheith ag plé le daoine óga.

Áisiú a dhéanamh ar Shaothar de 

thoradh comhoibrithe 

idir an grúpa amharclainne féin, 

fís-ealaíontóirí agus ealaíontóir 

léirithe, mar chuid d'Fhéile na 

Bealtaine, 2002 agus 2003.


	Cad a d'oibrigh go maith?

Tá na struchtúir riaracháin, bainistíochta agus airgeadais bunaithe. Ceapadh Áine mar chomhordaitheoir páirtaimseartha i bhFómhar 2003.

Tá plean gníomhaíochta trí bliana scríofa.
Tá grúpa daoine óga idir 15 agus 

25 earcaithe. 

Líon na rannpháirtithe = 6-10

Is í an Ghaeilge an phríomh 

theanga atá in úsáid sna 

ceardlanna, atá ar siúl ó 2001. 

Cuireadh 24 ceardlann (2 sa 

tseachtain) ar fáil sa dara leath de 

2003. 

Tá nascanna oibre bunaithe le 

healaíontóirí cleachta sna réimsí 

éagsúla ealaíon. 
Ghlac seisear ógánach páirt i 

bhFéile na Bealtaine sa Daingean,

2002.

Is é an cur síos a bhí ag an 

Áisitheoir air ná gur léiriú ciúin 

ach láidir a bhí ann 

Is í  Kate Buckley a dhear na 

cultacha agus nasc sí an téama 

lena taispeántas farraige.

I 2003, scríobh agus léirighAnn-

ÓG geamaireacht do pháistí óga 

Ghlacadar páirt i bhFéile na 

Bealtaine, i dtrí pharáid 

agus i dtionscnamh Nextus le 

NAYD

Tá 20% geallta ag Foras na Gaeilge mar chabhair le costaisí do 2004.
	Ceisteanna a d'éirigh

Tá ceist phráinneach ceapadh 

comhordaitheoir páirtaimseartha 

réitithe.

Earcú:

Cé go n-admhaítear gur deacair 

daoine óga a earcú, tá croí-ghrúpa 

de idir 6 - 10 bunaithe.

Is as an Daingean agus lasmuigh 

de na rannpháirtithe. 

Beidh ceardlann phíolóiteach, 

Aisteoireacht don Chamera á 

reachtáil go luath i  

2004. Táthar ag súil go meallfaidh

an cheardlann oscailte seo grúpa 

níos leithne de dhaoine.

Bunábhair thraenála

Cé go bhfuil an comhordaitheoir 

ar éis tarraingt ar eilimintí ó na 

Modúil Léirithe 

FETAC níl sí fós ag cur modúl 

struchtúrtha creidiúnaithe ar fáil.

Ní bheadh sé seo cuí chomh

luath seo. 

Ganntanas drámaí Gaeilge:

Chun an fhadhb seo a réiteach,

tá duine áitiúil ag déanamh 

aistriú ar cheann de 

dhrámaí Synge d'AnnÓG.

Nóta: Tá AnnÓG ag féachaint 

ar dheiseanna a d'fhéadfadh a 

bheith ann le dráma a léiriú i 

gcomhar le 

Radio na Gaeltachta.

	Moltaí

Moltar:

Go ndéanfaí athbhreithniú agus aontú ar chuspóirí, táscairí agus amscála an tionscnaimh, le coiste bainistíochta an tionscnaimh.

Go soiléireofaí an ról agus na freagrachtaí atá ag foireann an tionscnaimh agus ag coiste bainistíochta an tionscnaimh.

Go dtacófaí le baill bhainteacha d'fhoireann an tionscnaimh agus de choiste bainistíochta an tionscnaimh chun go mbeidís páirteach i dtraenáil a bhaineann le pleannáil tionscnaimh - go háirithe anailís chriticiúil cúrsa.

Foinsí maoinithe

D. Fómhair '03 – Bealt '04

Buiséad iomlán = €17,800

Táille comhordaitheora = €

Táille ealaíontóra =

(€8,900 fágtha le tarraingt anuas i  2004)


Cuid 4

Coimriú é an chuid seo ar an aischothú ó chuid de na rannpháirtithe agus an lucht ealaíon a bhí páirteach sa chlár idir 2001 agus 2003.

4.1 Aischothú ó dhaoine óga a bhí páirteach in Aisling Gheal, Príomh Réimse Traidisiún Béil.

Léirítear an forás comhalartach/chomhuaineach a tharla idir an fhoirm ealaíne agus an Ghaeilge le tuairimí láidre ó na rannpháirtithe gur tháinig méadú ar a spéis sa teanga de réir mar a chuireadar spéis san amhránaíocht.
Ghlac caoga cúig dalta scoile páirt sna ranganna amhránaíochta a bhí ag Aisling Gheal lasmuigh d'uaireanta scoile. Astu seo, chomhlánaigh beirt is triocha acu an ceistneoir measúnaithe do dhaoine óga. Bhí an aischothú an-deimhneathach.

Ghlacfadh 70% díobh an rang arís agus dúirt 30% acu nach raibh siad cinnte. Nuair a ceistíodh iad i dtaobh a gcuid pleananna chun a gcuid amhránaíochta a fhorbairt, cheap ochtar go mbeidís fós ag canadh i gceann cúig bliana, seisear go mbeidís i gceann deich mbliana agus bhí fiche duine den tuairim go mbeidís fós ag amhránaíocht i gceann fiche bliain. Maidir le freastal ar imeachtaí sa todhchaí, cheap seachtar go mbeidís fós ag freastal ar imeachtaí amhránaíochta i gceann cúig bliana, seisear i gceann deich mbliana agus cheap seachtar déag acu go mbeidís fós ag freastal ar imeachtaí amhránaíochta i gceann fiche bliain.

Cúiseanna gur ghlacadar páirt agus gnéithe a chuaigh i gcion orthu

Is í an phríomh chúis, dar leo gur ghlacadar páirt ná an tsuim a bhí acu sa sean nós. Tá breis is leath díobh páirteach le dhá go trí bliana.

Tá tionchar na dtuismitheoirí le sonrú sa mhéid is go dtagraíonn ochtar is fiche acu don suim atá ag a dtuismitheoirí san amhránaíocht agus sa cheol traidisiúnta. Mar fhreagra ar cheist a cuireadh go díreach chucu i dtaobh cé is mó a chuaigh i gcion orthu le tosnú ag foghlaim na hamhránaíochta, freagraíonn triúr déag gurb iad a máithreacha ba chiontach agus ar na daoine eile go raibh tionchar acu orthu bhí na sean-tuismitheoirí, gaolta eile, cairde, múinteoirí agus amhránaithe aitheanta ar nós Eibhlís Ní Chróinín, Seán Ó Muimhneacháin agus Máire Ní Chéilleachair.

Bhí a thoradh féin ag an mbrú comhaoiseach ina measc - tá cairde ag naonúr déag acu sin a bhí páirteach gur maith leo an ceol traidisiúnta, agus deir dáréag nach bhfuil aon tsuim ag a gcairde ann.

Clár a léiríonn an tionchar a bhí ag an tionscnamh ar na rannpháirtithe

	Tionchar a bhí ag Aisling Gheal ar rannpháirtithe óga
	Sea
	Ní hea 
	Níl a fhios

	Níos mó féinmhuiníne agam mar amhránaí
	22
	2
	7

	Níos mó suime agam san amhránaíocht
	29
	
	3

	Triail a bhaint as rudaí nua
	25
	5
	3

	Dhein mé cairde nua
	20
	6
	

	Beartú dul chuig ceardlann amhránaíochta eile
	12
	5
	5

	Rang mar seo a ghlacadh arís
	22
	1
	10


Scileanna ealaíon, teanga agus soisialta feabhsaithe tré rannpháirtíocht sna ranganna:

· Chuir seachtar is fiche feabhas ar a gcuid scileanna amhránaíochta agus d'fheabhsaigh duine amháin a cuid scileanna ardáin

· Chuir ceathrar is fiche feabhas ar a gcumas comhrá sa Ghaeilge

· Nuair a ceistíodh iad i dtaobh scileanna soisialta, dúirt naonúr déag gur fheabhsaigh a gcuid féinmhuiníne, aonar déag a gcuid scileanna eadarphearsanta agus beirt a gcuid scileanna cumarsáide

Ceardlanna eile gur mhaith leo a bheith páirteach iontu:

· Ba mhaith le dáréag freastal ar cheardlanna Drámaíochta

· Ba mhaith le cúigear déag freastal ar cheardlanna sa Cheol Traidisiúnta

· Ba mhaith le hochtar freastal ar cheardlanna rince (luaigh duine óg amháin rince comhaimseartha, go speisialta)

· Ba mhaith le seachtar freastal ar cheardlanna ealaíne/péintéireachta

· Ba mhaith le triúr freastal ar cheardlanna spóirt ar nós peil nó iomáint

Imlíne ar na rannpháirtithe:

Aois: ó deich mbliana go sé bliana déag. Mar a leanas a bhí an comhdhéantús aoise: cúigear deich mbliana, triúr aon bhliain déag, naonúr dhá bhliain déag, cúigear trí bliana déag, seisear ceithre bliana déag, beirt cúig bliana déag agus duine amháin sé bliana déag.

Cailíní ba mhó a bhí ann.

An Ghaeilge mar theanga laethúil

Úsáideann triúr déag acu an Ghaeilge mar theanga laethúil agus is é an Béarla a úsáideann an naonúr déag eile. Mar sin féin, bhíodar go léir cumasach ag comhlánú ceistneora i nGaeilge.

Tuairimí ó rannpháirtithe óga

Thagair go leor acu do na ranganna a bheith éagsúil agus suimiúil. 

Léiríodh an forás comhalartach/comhuaineach a tharla idir an fhoirm ealaíne agus an Ghaeilge le tuairimí láidre ó na rannpháirtithe gur tháinig méadú ar a spéis sa teanga de réir mar a chuireadar spéis san amhránaíocht.

Moltaí ó na rannpháirtithe óga
Breis ranganna a eagrú, breis amhrán a fhoghlaim agus taisteal chuig ceantair Ghaeltachta eile.

4.2 Aischothú ó na daoine fásta a bhí páirteach in Aisling Gheal, Príomh Réimse Traidisiún Béil

Chomhlánaigh seisear déag an fhoirm ghairid mheasúnaithe a leagadh síos do dhaoine fásta. Léiríonn an aischothú dhearfach go raibh tionchar mór ag an tionscnamh seo ar riocht na Gaeilge agus na hamhránaíochta i gceantar Mhúscraí agus beidh an dea-thionchar seo le feiscint go ceann tamall maith de bhlianta fós. Glactar leis go bhfuil níos mó déanta ag Aisling Gheal don chultúr agus don Ghaeilge ná mar a d'fhéadfaí a shamhlú.

Léiríodh leis san aischothú go raibh sásamh agus mórtas ar dhaoine gur thugadar leo an dream óg agus nár cheart go scaoilfí é seo le sruth. Ba mhaith le breis is leath díobh siúd a ghlac páirt cabhrú le forbairt na n-ealaíon sa Ghaeltacht. Bheidís sásta cabhair ghníomhach a thabhairt don chomhordaitheoir maidir le hoícheanta amhránaíochta, ceardlanna, lúibíní agus agallaimh bheirte.

Tábla a léiríonn an tionchar a bhí ag an tionscnamh ar na rannpháirtithe

	Tionchar Aisling Gheal ar rannpháirtithe fásta
	Sea 
	Ní hea 
	Níl a fhios

	Triail a bhaint as rudaí nár thriail mé cheana
	9
	3
	1

	Mhéadaigh ar mo chuid féin-mhuiníne
	14
	1
	1

	Dhein mé cairde nua
	15
	
	

	Braithim níos sláintiúla
	10
	2
	2

	Foghlaim ó dhaoine a mbaineann cúlra éagsúil leo
	13
	
	1

	Ábalta mo chuid scileanna a roinnt & a thabhairt do dhaoine eile
	10
	2
	3

	Beartú ar dhul chuig ceardlann amhránaíochta eile
	14
	
	1

	Beartú ar bhreis scileanna amhránaíochta a fhorbairt
	13
	
	1


Scileanna ealaíonta, teanga agus soisialta feabhsaithe tré bheith páirteach sna ranganna:

· Tá scileanna ealaín chruthaitheach foghlamtha ag deichniúr

· Tá scileanna léirthuisceana foghlamtha ag naonúr. Ciallaíonn sé seo measúnú na hamhránaíochta, ag aithint sean-nós Mhúscraí, scileanna taighde agus spreagtha chun focail, leaganacha agus ceol agus focail chearta na n-amhrán a lorg, ceol a léamh

· D'fheabhsaigh cúigear déag a gcuid scileanna comhrá sa Ghaeilge

· D'fheabhsaigh ceathrar déag a gcuid scileanna i leith obair le daoine

· D'fheabhsaigh deichniúr a gcuid scileanna Cumarsáide

An bhfuil éileamh fós ar na ceardlanna nó an bhfuil a leordhóthain acu faoin tráth seo?

Bhí naoi gceardlann amhránaíochta ann i mbliana. Bhraith leath den ngrúpa go raibh an líon seo ceardlanna go breá, bhraith daoine eile go raibh sé iomarcach. Ba mhaith le ceathrar déag go mbeadh ceardlanna ann i lúibíní agus agallaimh bheirte sa bhliain atá romhainn.

Is féidir le ceist an ionaid do na ceardlanna a bheith conspóideach:

Bhraith ceathrar déag go mb'fhiú seisiúin mhíosula a eagrú i mBaile Bhúirne i rith an gheimhridh.

Bhraith cúigear déag go mbeadh sé tábhachtach go n-eagrófaí ócáidí amhránaíochta i gCill na Martra agus i mBéal Átha an Ghaorthaidh.

Imlíne ar na rannpháirtithe fásta

Idir triocha agus ochtó bliain d'aois a bhí na rannpháirtithe. Bhí a bhformhór idir triocha agus seasca, duine acu faoi triocha agus triúr idir seasca agus ochtó. Baineann doiléire leis an dáileadh inscne.

An Ghaeilge mar theanga laethúil

Úsáideann seachtar acu an Ghaeilge mar ghnáth theanga, beirt acu dátheangach agus cúigear a úsáideann an Béarla mar ghnáth theanga. Tá tagairt amháin ann don dátheangachas i Múscraí - go bhfuil an dá theanga ann taobh le taobh.

Moltaí ó na rannpháirtithe fásta

· Go leanfaí ar aghaidh ag forbairt na hathbheochana seo ar amhránaíocht an tsean-nóis seo sa cheantar tré leanúint leis na ceardlanna, na ranganna/acadamh agus rang do thosnaitheoirí

· Go spreagfaí daoine óga le ceolchoirm a chur ar bun

· Go mbeadh an deis ag rannpháirtithe le hamhránaithe proifisiúnta a chloisint

· Go mbeadh ionad pobail ar fáil d'ealaíona agus d'imeachtaí cultúrtha

· Go ndéanfaí taifeadadh ar na hamhráin ó na ceardlanna agus go gcuirfí ar fáil iad dóibh siúd atá gan taifeadán

· Go n-eagrófaí seisiúin mhíosúla i gCill na Martra, i mBéal Átha an Ghaorthaidh agus i gCluain Droichid

· Go dtacódh muintir Chúil Aodha agus Bhaile Bhúirne le himeachtaí sna ceantair máguaird.

4.3 Aischothú ó chuid de na healaíontóirí a bhí páirteach sa chlár ó 2001 go 2003.

Chomhlánaigh seisear ealaíontóir na ceistneoirí do thréimhse a haon de chuid de na Príomh Réimsí. Bhí beirt acu páirteach sna cláir Traidisiún Béil, beirt in Ealaíon don Aosach agus beirt mar ealaíontóirí cónaithe. D'úsáid ceathrar an Ghaeilge mar theanga oibre don tionscnamh agus d'oibrigh duine amháin go dátheangach. Bhí an cúigear ar fad tar éis a bheith páirteach i dtionscnaimh i measc an phobail cheana agus cé gur duine amháin a bhí i mbun comhordú a dhéanamh ar an tionscnamh, bhraith an cúigear eile go rabhadar lán-pháirteach i mbeartú an tionscnaimh.

Cheap an seisear ealaíontóir go raibh caighdeán ealaíonta na hoibre sa tionscnamh agus leibhéal rannpháirtíochta an lucht freastail ar ard chaighdeán ar fad.

Tábla a léiríonn tionchar an tionscnaimh ar na rannpháirtithe

	Ó ghlacadar páirt tá na healaíontóirí tar éis
	Sea
	Ní hea 
	Mí-chinnte

	
	
	
	

	A rá go mbeidís sásta cabhrú le tionscnaimh phobail
	4
	1
	1

	Cairde nua a dhéanamh
	6
	
	

	Teagmhálacha nua proifisiúnta a dhéanamh
	5
	1
	

	Tuiscint níos domhaine a fháil ar Chultúr na Gaeltachta
	4
	
	

	Smaointe agus taithí a fháil a chuirfidh athrú ar a gcuid oibre
	5
	
	1

	Aithne a chur ar ealaíontóirí eile
	5
	1
	

	An raibh aon droch thoradh ar do chuid rannpháirtíochta?
	
	6
	

	Feabhas suntasach a chur ar a gcleachtas proifisiúnta
	5
	
	1

	Tabhairt faoi thraenáil phroifisiúnta éigin nó cúrsa gairid

Sampla de chúrsa gairid a deineadh  -Rang sean nóis le Peadar Ó Riada
	2
	2
	


Scileanna proifisiúnta a feabhsaíodh tré a bheith páirteach sna tionscnaimh:

· Tá scileanna ealaín Chruthaitheach bainte ag 4

· Tá scileanna Déanta bainte ag 2

· Tá scileanna Bainistiú Tionscnaimh bainte ag 4

· Tá scileanna Stáitse bainte ag 2

· Tá scileanna Teicniúla bainte ag 1

· Tá scileanna riarachán tionscnaimh bainte ag 3

· Tá scileanna ag obair leis na Meáin bainte ag 3

· Tá scileanna Cumarsáide bainte ag 5

· Tá scileanna i leith obair le daoine bainte ag 5

· Tá scileanna Airgeadais agus buiséid bainte ag 2

· Tá scileanna Margaíochta bainte ag 2

· Tá scileanna Ríomhaireachta bainte ag 2

Chabhraigh an taithí oibre sna tionscnaimh seo le hEalaíontóirí obair eile agus obair chónaitheach a fháil, ar nós:

· Obair i dtionscnaimh fhorbartha pobail, áit a raibh cuid de na scileanna inaistrithe

· Tréimhsí cónaitheacha mar ealaíontóirí i measc an phobail i Stát Washington agus i Dallas, Texas

Dúirt an seisear ealaíontóir gur mhaith leo a bheith páirteach i mbreis oibre dá leithéid seo.

Tháinig athrú meoin ar chuid de na healaíontóirí de thoradh a gcuid oibre sna tionscnaimh seo, i leith:

· An gá atá ann le cláir fhoghlama saoil do na haosaigh i measc an phobail

· Bealaigh inar féidir leis an ealaíontóir eadarphlé/caidreamh a dhéanamh i measc an phobail

· Tuiscint i measc na n-amhránaí sean nóis go bhfuil an lucht éisteachta don amhránaíocht sean nóis ag fás sa Ghaeltacht agus sa Ghalltacht. 

Moltaí ó na hEalaíontóirí maidir le conas a d'fhéadfadh Ealaín na Gaeltachta a chuid oibre a fheabhsú

Bheadh gá le:

· Maoiniú leanúnach le sean nós a chur ó ghlúin go glúin - anois go bhfuil an bhunchloch leagtha

· Tacú le gréasán d'ealaíontóirí Gaeltachta a fhorbairt. Mar shampla, mhol duine amháin go gcabhródh Ealaín na Gaeltachta le lá cruinnithe a eagrú idir Ealaíontóirí Mhúscraí agus ealaíontóiri eile. 

· Cabhair le hiarrataisí ar mhaoiniú, teagmhálacha, liostaí áisíneachtaí.

Tuairimí

Cé go raibh an aischothú ag an seimineár a bhain le hEalaíon don Aosach an-dearfach, molann ealaíontóirí go gcuirfí breis ama ar fáil d'ealaíontóirí le plé le chéile ag a leithéid d'ócáidí.

Bhí gach éinne an-bhuíoch as tacaíocht Ealaín na Gaeltachta. As an seisear, thrácht an bheirt ealaíontóir cónaithe ar an mbealach inar chabhraigh an tacaíocht seo leo breis aitheantais a fháil mar ealaíontóir. Chuireadar síos freisin ar an tábhacht, dar leo a bhain leis an aitheantas mar ealaíontóir agus ar a bhfiúntas seirbhíse don phobal.

"Tré a bheith ábalta díriú ar mo chuid ealaíne a dhéanamh bhí ar mo chumas saothair a chruthú a bhaineann leis an bpobal agus dá bhrí sin is féidir liom seirbhís a thabhairt. Mar ealaíontóir, tá sé seo an-tábhachtach. Is bua mór domsa é go nglacfadh daoine liomsa mar chuid dá saol agus gur féidir liom áit a thairscint inar féidir le daoine an t-am atá thart a chomóradh."

Imlíne ar na healaíontóirí

Maidir le húsáid na Gaeilge

· Deir ceathrar gurb í an Ghaeilge a dteanga dhúchais

· Deir beirt nach í an Ghaeilge a bpríomh theanga

· Ba mhaith le beirt feabhas a chur ar a gcuid Gaeilge

· Tá duine amháin tar éis lonnú sa Ghaeltacht ar mhaithe leis an nGaeilge agus an cultúr

· Tá duine amháin tar éis filleadh ar an nGaeltacht tar éis a bheith ag obair agus ag staidéar sna Stáit Aontaithe

Maidir le hEalaíona Pobail agus/nó  grúp-obair thraenála a fuair na healaíontóirí

· As an seisear, is múinteoirí cáilithe iad triúr, beirt bunsciole agus duine amháin meánscoile

· D'oibrigh beirt le páistí don chuid is mó

· Ghlac duine amháin páirt i gcúrsa áisitheoireachta NUIG

· Tá taithí ar obair i ngrúpaí le tuismitheoirí agus le daltaí ag duine amháin

· Dhein duine de na hoidí sean-nóis Cúrsa Múinteoireacht an tSean                                                                          Nóis faoi stiúir Mhícheál Ó hEidhin, Gaelacadamh

Cáilíochtaí Ealaíon a liostáileadh:

· BFA ó NCAD

· MFA ó Choláiste Ealaíon San Francisco

· Múinteoir bunscoile

· Céim Mháistireachta i nDealbhadóireacht Saorealaíona/ Snáithíní, Ollscoil Missouri

· Dioplóma san Ealaín agus Dearadh

· Prionsabail múinte na hEalaíne

· Taithí amhránaíochta i gceolchoirmeacha agus i gcomórtaisí

· Buaiteoir Gradam Sean nós na mBan, Oireachtas 2001

· Tá cumas agus sláinte coirp ag an iomlán

Aithníodh riachtanaisí traenála i réimsí:

· Bainistíochta
· Airgeadais
· Maoinithe
· Cúrsa i ndéantús fístéipe (b'fhéidir sraith ceardlanna go speisialta d'ealaíontóirí Gaeltachta, le taithí phraicticiúil ag taifeadadh obair na n-ealaíontóirí agus obair na dtionscnamh bainteach leis na healaíona)
· na Gaeilge
· na Ríomhaireachta
Aischothú ón ealaíontóir agus na daltaí a bhí páirteach i gCeilp

Tionscnamh eadardhisciplíneach i nGaeltacht Thír Chonaill ab ea Ceilp a d'eagraigh Ceardlann na gCroisbhealach agus Foinn Chonallacha. Thug Ceilp le chéile fís-ealaíontóir aitheanta ó Thuaisceart Éireann le ceoltóirí traidisiúnta le saothar eadardhisciplíneach a fhorbairt ag baint úsáide as teicneolaíocht digiteach.

Ag cloí le dea-chleachtas, ghlac coimisinéirí Ceilp an ceistneoir caighdeánach measúnaithe a bhí ag Ealaín na Gaeltachta do na rannpháirtithe i gCeilp. Chomhlánaigh an fís-ealaíontóir, Barbara Freeman agus triúr dalta ceoil ó Foinn Chonallacha an ceistneoir measúnaithe a bhí ag Ceilp.

Bhí an aischothú ón gceathrar ealaíontóir an-dearfach. Cheap siad ar fad go raibh an próiséas, an cur chun cinn agus an seoladh ar fheabhas.

Aischothú ón bhfís-ealaíontóir
Tar éis gur léigh sí faoin tionscnamh i nuachtlitir na nEalaíontóirí Éireannacha, chuir sí iarratas isteach chuig Ceilp.

Ba taithí nua ealaíonta don bhfís-ealaíontóir plé chomh díreach sin le feiniméin nádúrtha agus a bheith dílis d'áit a bhí an-réalaíoch. B'é seo an chéad uair aici ag obair ar thionscnamh dátheangach.

Bhraith sí chomh rannpháirteach is a dh'fhéadfadh sí a bheith sa phróiséas cruthaitheach gan a bheith ina cónaí i dTír Chonaill - d'oibrigh sí go leor uaireanta ar an bhFál Carrach agus thug na rannpháirtithe cuairt ar a stiúideó i mBéal Feirste.

Cheap sí go raibh na comhordaitheoirí tionscnaimh an-proifisiúnta agus gur léirigh an ceathrar ceoltóir an-dílseacht agus díograis d'fhorbairt smaointe an tionscnamh.

Tá a cuid taithí i gCeilp tar éis breis suime a mhúscailt inti maidir le lonnú agus dílseacht d'áiteanna ar leith. Thug sé spreagadh di freisin caidrimh agus comhnasctha eile a chur ar bun le cumadóirí agus ceoltóirí.

Ar na cúiseanna gur chuir sí isteach ar an tionscnamh bhí

A suim agus a taithí fadtréimhseach in obair chomhnasctha - tá comhnascadh déanta aici le cumadóirí comhaimseartha, ailtirí agus lucht taighde leighis.

Maidir le húsáid na teicneolaíochta i gcruthú an tsaothair ealaíne?

Bhraith an fís-ealaíontóir gur chuir an teicneolaíocht digiteach teanga choiteann ar fáil. Cheadaigh na bogearraí a d'úsáideadar dóibh - photoshop 6 don bhfís agus pro-tools don fhuaim - na próiséis agus na struchtúir chéanna a úsáid agus iad ag obair le chéile.

Tionchar rannpháirtíocht sa tionscnamh ar shaothar cruthaitheach na ndaltaí ceoil

Chuala an triúr ceoltóir a bhí páirteach mar gheall ar an tionscnamh ó Foinn Chonallacha agus ó chaint a thug Barbara Freeman ar chomhoibrithe ceoil le fís-ealaíontóirí.

Ar na cúiseanna a rabhadar páirteach le Ceilp, bhí an spéis a bhí acu i gceol a chruthú laistigh den struchtúr traidisiúnta agus an dúshlán a bhain le comhoibriú le ceoltóirí eile agus le fís-ealaíontóir. Bhí beirt den triúr tar éis obair chomhoibritheach a dhéanamh cheana tré thionscnaimh scoile agus ceolchoirmeacha.

Bhraitheadar go léir an-pháirteach sa phróiséas cruthaitheach tré a bheith ag glacadh páirt i gcruinnithe rialta chun plé agus taighde a dhéanamh ar Ceilp leis an bhfís-ealaíontóir. Cuireann duine amháin síos ar an mbealach ar athraigh smaointe gach éinne acu de shíor i rith an phróiséas a bhain le Ceilp a fhorbairt.

Cé nach raibh aon duine acu tar éis úsáid a bhaint as teicneolaíocht cheoil chun cumadóireachta roimh an tionscnamh seo, thángadar i dtaithí gan stró air agus tá sé úsáidte acu ó chríochnaigh an tionscnamh. Cabhraíonn úsáid na teicneolaíochta lena gcumas cumadóireachta tré cur ar a gcumas fuaimeanna uathúla a aimsiú (claonadh agus athchumadh) agus léiriú físiúil don cheol.

Thug Ceilp an deis dóibh tástálacha a dhéanamh tré spreagadh a thabhairt dóibh le 'féachaint lasmuigh den réimse traidisiúnta ceoil agus taobh níos comhaimsearthaí a chur leis'. Tagraíonn duine amháin do mhéadú a muiníne le dul lasmuigh de theorainneacha an cheoil traidisiúnta agus píosaí an-uathúla a chumadh. Tá duine eile ag leanúint ar aghaidh le húsáid teicneolaíocht ríomhaireachta i saothair chumadóireachta.

Tá na ceoltóirí uile ag smaoineamh anois i dtéarmaí comhthéacs i bhfad níos leithne de dheiseanna comhoibrithe a d'fhéadfadh a bheith rompu, ar nós ceol do scannáin a chruthú.

Cén tionchar a bhí ag a gcamchuaird leis an taispeántas seo ar a n-aitheantas proifisiúnta?

Tá an aischothú dhearfach óna dtaispeántaisí tar éis a gcuid muiníne chun seinnte a mhéadú agus iad a spreagadh chun breis taistil.

An ndeachaigh na hionaid éagsúla i bhfeidhm ar a bpróiséas cruthaitheach?

Léiríodh Ceilp i gCeardlann na gCroisbhealach, Fál Carrach agus Ormeau Baths, Béal Feirste. Bhí beirt sásta leis an aischothú ón lucht éisteachta. Dar le duine amháin, thairbheodh an tarna léiriú de cheol cúlra.

Léargas agus achoimre ar dhá thionscnamh ag feidhmiú laistigh de bhunscoileanna

D'fheidhmigh dhá thionscnamh píolóiteach laistigh de bhunscoileanna Gaeltachta "laistigh de chomhthéacs náisiúnta, mar a bhfuil méadú ar an tuiscint gur gá forbairt a dhéanamh ar dhíospóireacht dháiríre i measc tuismitheoirí, múinteoirí, ealaíontóirí, oiliúnaithe ealaíon agus ranna rialtais mar gheall ar oideachas ealaíon de chaighdeán ard a chur ar fáil ar sna bunscoileanna."

Chuir Spiorad ar fáil an Príomh Réimse Drámaíocht san Oideachas.

Chabhraigh Saothar Ealaín, an tionscnamh gairid Ealaíon Web i dTír Chonaill. Maoiníodh é tré Scéim Forbartha na nEalaíon.

Achoimre ar thionscnamh Drámaíocht san Oideachas sna bunscoileanna, le Spiorad

Ghlac dhá chéad is daichead dalta bunscoile páirt sa chlár drámaíochta píolóiteach seo Bhí idir seisear agus triocha dalta páirteach sna seisiúin drámaíochta seo.

Bhí trí eilimint i gclár píolóiteach Spiorad

1. An Tréimhse Pleanála: cuireadh an clár chun cinn, roghnaíodh scoileanna, deineadh pleanáil le múinteoirí agus le háisitheoirí drámaíochta.

2. Seisiúin drámaíochta do bhunscoileanna

3. Traenáil d'áisitheoirí drámaíochta i gcomhthéacs obair i scoileanna.

Is iad na príomh-aidhmeanna a bhain leis an tionscnamh seo ná:

· Tacú le forbairt phearsanta na bpáistí sna bunscoileanna

· Ábhar ceardlainne a fhorbairt a bheadh oiriúnach do na haoisghrúpaí éagsúla agus é a chur ar fáil do scoileanna

· Deich n-uaire an chloig de sheisiúin drámaíochta a chur ar fáil i naoi scoil thar deich seachtaine

· Eolas a chruinniú ar na scoileanna i gConamara agus a gcuid riachtanaisí a aithint maidir le drámaíocht sna scoileanna

Roghnú na scoileanna

Fógraíodh an scéim phíolóiteach ar Raidió na Gaeltachta, Foinse agus an Galway Advertiser. Cuireadh sonraí an chláir phíolóiteach amach chuig daichead a cúig scoil. Roghnaíodh naoi scoil as ceithre iarratas is fiche. Léiríonn na scoileanna a roghnaíodh meascán de scoileanna móra le grúpaí móra daltaí, scoileanna le beirt mhúinteoir le grúpaí beaga, scoileanna le roinnt páistí imirceánacha fillte chun a bhfód dúchais arb é an Béarla a ngnáth theanga, agus scoileanna atá sa Ghaeltacht go hoifigiúil ach nach labhartar an Ghaeilge sa mbaile acu.

Pleannáil agus athbhreithniú an tionscnaimh

Bhuail an comhordaitheoir le príomhoidí na scoileanna uile, ach is cosúil go raibh teora leis an méid pleanála a deineadh le chéile toisc srianta ama.

Aischothú ó phríomhoidí agus ó mhúinteoirí

Chomhlánaigh cúigear múinteoir (ceathrar príomhoide san áireamh) na ceistneoirí measúnaithe. Cheapadar go raibh an tionscnamh an-bhainteach le freastal ar riachtanaisí churaclam na bunscoile. Cuireadh síos ar bhuntáistí a fuair páistí ó thaobh forbairt féinmhuiníne, cur in iúl soiléire urlabhra, forbairt phearsanta, caidreamh soisialta agus scileanna cainte sa Ghaeilge. Bhí áthas orthu go raibh ealaíontóir ar cuairt acu don drámaíocht, agus áthas orthu an deis a bheith acu le cleachtaí cruthaitheacha a fheiscint agus a fhoghlaim a spreagann samhlaíocht an pháiste.

Tá siad go léir den tuairim gur den riachtanas é an tacaíocht a thugann Údarás na Gaeltachta agus An Chomhairle Ealaíon d'fhorbairt na n-ealaíona i mbunscoileanna na Gaeltachta. Measann siad freisin go bhfuil na healaíona riachtanach do thodhchaí Gaeltachta a bheadh cruthaitheach agus a mbeadh an Ghaeilge mar ghnáth theanga aici.

Cad a cheap na Príomhoidí?

Thagair ceathrar príomhoide i mbunscoileanna i gConamara don machnamh a dheineadar ar ról na n-ealaíon/an t-ealaíontóir áisithe/an múinteoir ranga/gá chun pleannála/cé agus conas ar cheart ealaín a mhúineadh sna scoileanna.

D'aontaíodar go léir gurbh iad na cúiseanna a bhí acu le bheith páirteach sa tionscnamh ná:

· An deis a thabhairt do na daltaí oibriú le haisteoir/áisitheoir drámaíochta sa scoil

· An deis a thabhairt do mhúinteoirí bualadh le agus/nó oibriú le haisteoir/áisitheoir drámaíochta ar scoil

· Tacú leis na múinteoirí le gné na drámaíochta sa churaclam nua a chur i gcrích ar bhealach iomlánaithe

· An t-am a chur ar leataobh go speisialta don drámaíocht

· Bhí spéis ag múinteoir amháin go gcuirfí seirbhís tacaíochta inseirbhíse drámaíochta ar fáil do mhúinteoirí

· Spreagadh duine amháin chun rannpháirtíochta mar gurbh iad Ealaín na Gaeltachta ba mhó a d'íoc as costaisí an chláir. (Thug gach scoil €150)

Conas a d'fhreastail an tionscnamh ar riachtanaisí na scoile i leith na drámaíochta?

Fuarthas freagraí éagsúla ó scoil go scoil, ag braith ar an taithí a bhí ag an scoil roimhe sin. Cheap príomhoide scoile nach raibh aon taithí cheana acu ar dhrámaíocht phroifisiúnta, go raibh sé tábhachtach go dtiocfadh ealaíontóir ar cuairt chun áisiú a dhéanamh ar cheardlanna drámaíochta leis na páistí. D'fhreastail na ceardlanna ar a gcuid riachtanaisí tré dhíriú ar an drámaíocht agus tré réimse leathan cleachtaí drámaíochta a thairscint a bhí oiriúnach do na haoisghrúpaí éagsúla.

Cén ról a bhí ag an múinteoir sa tionscnamh píolóiteach seo?

Cheap cuid acu
 gur bhain a ról le:

Na páistí a ullmhú do chuairt an aisteora (2)

Bheith ag tabhairt faoi ndeara agus ag foghlaim slite praicticiúla le samhlaíocht an linbh a spreagadh le cabhrú lena bhfoghlaim in aon ábhar (2)

Cabhrú leis an áisitheoir drámaíochta (3)

Bheith ag coimeád smacht ar na páistí (1)

Cheap beirt gur thug an cheardlann an deis dóibh díriú ar obair eile

Cén ról a cheapadar ba cheart a bheith ag an áisitheoir drámaíochta?

Deis a thabhairt do na páistí oibriú le healaíontóir ar scoil (4)

Deis a thabhairt do na múinteoirí oibriú le healaíontóir i gcomhthéacs scoile (4)

Deis a thabhairt do na páistí iad féin a chur in iúl go cruthaitheach (4)

Múinteoirí a spreagadh/a mhúscailt le scileanna drámaíochta san oideachas a fhorbairt (4)

Cén taithí a bhí ag na scoileanna seo ar ealaíontóirí eile?

Bhí ceann amháin de na scoileanna le hocht ndalta déag tar éis ar a laghad cúig chuairt a bheith acu. Bhí dhá scoil (ceann le 38 dalta agus ceann le 71 dalta) tar éis 2-3 ealaíontóir a bheith ar cuairt acu. Ní raibh aon réamhthaithí ag an scoil amháin eile ar ealaíontóirí.

Ar na healaíontóirí a bhí i gceist, bhí ANORD, scríbhneoirí, fís-ealaíontóirí, aisteoir, ceoltóir, damhsóir.

Cé chomh húsáideach is atá an drámaíocht mar mhodh le Gaeilge a fhoghlaim?

Foghlaimíonn na gasúir atá ar bheagán Gaeilge bealach nádúrtha leis an teanga a úsáid. Bhí sé an-úsáideach sa mhéid is gur thug sé deis do na páistí an Ghaeilge a labhairt le daoine eile, iad féin a chur chun cinn agus a chur in iúl as Gaeilge; tharraing sé caint as an bpáiste agus deineadh an chaint seo a athrá agus a chleachtadh agus spreag sé iad le féinmhuinín a bheith acu agus a bheith mórálach as labhairt na Gaeilge.

Cé ar cheart dóibh a bheith ag múineadh na n-ealaíon?

Tugadh tuairimí éagsúla mar fhreagraí ar an gceist seo. Dar le beirt nár cheart go gcaithfeadh an múinteoir ranga na healaíona a mhúineadh. Cheap príomhoide amháin gur cheart don múinteoir ranga na healaíona a mhúineadh ach gur mór is fiú ealaíontóirí proifisiúnta a áireamh freisin, go háirithe sna scoileanna beaga.

Ceapann triúr gur cheart na healaíona a mhúineadh tré chumasc de mhúinteoirí bunscoile a mbeadh an saineolas ealaíon acu agus ealaíontóirí proifisiúnta. Deineadh an pointe gur beag am a bhíonn ag múinteoirí le páirt a ghlacadh i gcúrsaí.

Cé ar cheart dóibh cúrsaí inseirbhíse a chur ar fáil do mhúinteoirí?

Ceapann triúr go bhféadfadh bunmhúinteoirí a bhfuil traenáil acu i bhfoirm éigin ealaíon é a chur ar fáil agus/nó ealaíontóir proifisiúnta le taithí ar obair san oideachas. Molann beirt phríomhoide gur cheart go n-áiseodh ealaíontóirí proifisiúnta drámaíocht inseirbhíse agus molann duine acu gur cheart do mhúinteoirí agus ealaíontóirí comhoibriú chun drámaíocht inseirbhíse a chur ar fáil.

Mar fhreagra ar a gcuid riachtanaisí don todhchaí, mhol triúr príomhoide cuairteanna rialta agus ceardlanna rialta chun an drámaíocht a fhorbairt agus léiriú foirmeálta a chur ar an ardán agus mhol duine amháin go mbeadh áisitheoir traenálta drámaíochta ar fáil chun tacú le dornán scoileanna Gaeltachta ar bhonn fadtréimhseach.

Treoirlínte molta don Drámaíocht san Oideachas sna Bunscoileanna

Ar chríochnú an tionscnaimh phíolóiteach chuir Spiorad agus croí-ghrúpa múinteoirí le tacaíocht ón Áisitheoir, na treoirlínte seo a leanas le chéile maidir le rólanna, cur chuige agus na hábhair don Drámaíocht san Oideachas.

· Go mbuailfeadh Spiorad leis na múinteoirí agus na príomhoidí a bheadh páirteach roimh na ceardlanna, chun plé agus aontú ar chúrsaí a bhainfeadh le teanga, spás oibre, aoisghrúpaí na bpáistí, méid an ghrúpa, smacht, ról an mhúinteora agus ábhar na ceardlainne agus an léirithe

· Go gcuirfí na ceardlanna drámaíochta ar fáil thar tréimhse coicíse sna scoileanna

· Go ndíreodh an chéad seachtain ar chluichí drámaíochta

· Go mbeadh briseadh ó cheardlanna ar feadh cúpla seachtain mar a n-ullmhódh an múinteoir na páistí don chéad sraith eile ceardlanna. (Tuigtear dom go mbeadh na háisitheoirí drámaíochta ar fáil mar chomhairleoirí/tacaitheoirí do na múinteoirí i rith na tréimhse seo.)

· Go ndíreodh an tarna seachtain de cheardlanna ar théama do dhráma nó do léiriú.
 Go gceanglófaí téama na drámaíochta leis na curaclaim nua

· Go ndéanfadh na páistí an léiriú dona dtuismitheoirí ag deireadh na dara seachtaine

· Go gcuirfí córas caradais ar bun ina bhféadfadh páiste a bheadh líofa sa Ghaeilge a bheith mar pháirtnéir ag páiste le fíorbheagán, nó gan aon Ghaeilge chun go bhféadfaidís go léir a bheith ag obair tré mheán na Gaeilge.

· Go gcuirfeadh na háisitheoirí drámaíochta leabhrán d'fhocail/nathanna le chéile a bhaineann leis an bhfoclóir ealaíon Gaeilge a úsáidtear ina gcuid ceardlanna chun gur féidir leis na múinteoirí na páistí a ullmhú chun na nathanna a úsáideann na háisitheoirí drámaíochta a thuiscint.

Is díol spéise é, as an gcúig scoil, nach raibh seomra a bheadh oiriúnach don drámaíocht agus do ghníomhaíochtaí ealaíon eile ach ag scoil amháin. Níl plean do dhrámaíocht curtha le chéile fós ag éinne de na múinteoirí. Ceist í an tacaíocht inseirbhíse ar bhonn leanúnach nach mór don Roinn Oideachais agus Eolaíochta aghaidh a thabhairt uirthi.

Aischothú ó chúigear múinteoir a ghlac páirt i dtionscnamh gairid a d'áisigh Saothar Ealaíon i dTír Chonaill.

Chomhlánaigh cúigear múinteoir a bhí páirteach sa tionscnamh gairid Ealaíon Web ceistneoirí measúnaithe.

Chuireadar síos ar a sástacht le pleanáil agus cur i gcrích an tionscnaimh seo do chéad is caoga ceathair páiste i naoi mbunscoil. Thacaigh an tionscnamh fís-ealaíona ar an idirlíon leo agus iad ag múineadh eilimint den churaclam fís-ealaíona. Chabhraigh sé freisin leis na páistí le saothair ealaíne a chruthú go rabhdar féin agus a dtuismitheoirí mórálach astu.

Chruthaigh an suíomh idirlín fís-ealaíona lucht féachana idirnáisiúnta dá gcuid obair tionscnaimh agus spreag sé páistí chun teagmháil ghníomhach a bheith acu le scoileanna eile.

Tá na healaíontóirí ag féachaint ar an gcumas atá ann le heilimintí den tionscnamh seo a fhorbairt ar fud na nGaeltachtaí.

Tá siad freisin ag féachaint ar an bhféidearthacht a bhaineann le seirbhís ealaíon leanúnach a chur ar fáil do Bhunscoileanna na Gaeltachta. Agus é seo ar intinn acu chuireadar na ceisteanna seo a leanas ar na múinteoirí a bhí páirteach sa tionscnamh Ealaíon Web.

An bhfuil gá le seirbhís ó ealaíontóirí a chur ar fáil sna Bunscoileanna?

Creideann an cúigear múinteoir go bhfuil gá le seirbhís ó ealaíontóirí a chur ar fáil chun ceardlanna ealaíon a chur ar bun sna scoileanna. Bhraithfeadh an scála ama a bhainfeadh leis na tionscnaimh ar chineál an tionscnaimh. Mhol beirt roinnt laethanta as a chéile, dhá nó trí huaire sa téarma. Mhol beirt lá amháin sa mhí thar tréimhse na bliana scoile agus mhol duine amháin dhá uair an chloig sa tseachtain thar tréimhse na bliana scoile.

An bhfuil gá acu le comhairle i dtaobh soláthar bun-ábhar ealaíon cuí?

Ba mhaith leo go léir comhairle agus soláthairtí ó Saothar Ealaíon i leith bun-ábhar ealaíon do na scoileanna.

An raibh ealaíontóirí ag obair acu cheana?

Bhí ceithre scoil as an gcúig tar éis cuireadh a thabhairt d'ealaíontóirí oibriú le páistí cheana. Bhí ceithre scoil as an gcúig tar éis cuireadh a thabhairt d'ealaíontóirí le tacú leis na múinteoirí agus an chuid a bhaineann leis na fís-ealaíona sa churaclam á mhúineadh acu.

Cad iad na ranganna is mó a thairbheodh ó cheardlanna ealaíon le healaíontóirí?

Cheap beirt go dtairbheodh na ranganna uile sa scoil de cheardlanna ealaíon le healaíontóirí, agus cheap beirt gurb iad na ranganna ó trí go sé is mó a thairbheodh.

� An Chomhairle Ealaíon, sin the Arts Council.


� Faoi Scéim Fhorbairt na nEalaíon, tugtar tacaíocht do dhaoine aonair nó ghrúpaí leasmhara le tionscadail nó seirbhísí ealaíona a fhorbairt/a sholáthar trí mheán na Gaeilge. Mar Shampla: Tionscadail faoi stiúir ealaíontóra - tréimhsí cónaithe - coimisiúin - ealaíon pobail - ceardlanna - siompósiamaí & taispeántais - leiriúcháin, srl.�





� Tagraíonn an téarma foireann forbartha ealaíon, a úsáidtear tríd an tuairisc seo, do na hÁisitheoirí agus an Feidhmeannach Forbartha (Ealaíon).


� Polasaí Ealaíon Gaelach: Foilseachán de chuid Comhairle Ealaíon na hAlban, 2003.


� Níor roghnaíodh Príomh Réimsí an Eolaire ná Scríobh Cleite don measúnú seo.


� Tugtar mionsonraí ar an mbunús atá leis na Príomh Réimsí san Aguisín


� Chuir Music Network tuairisc ar fáil don Roinn Oideachais agus Eolaíochta a bhí mar thoradh ar Staidéar Féidearthachta dar teideal Córas Náisiúnta do Sheirbhísí Oideachas Ceoil Áitiúil i 2003. (Tá stádas na tuairisce seo faoi chaibidil faoi láthair leis an Roinn Oideachais agus Eolaíochta, Ean, 2004).


� Tugtar sonraí i dtaobh breis deontaisí ACE agus bronntaí d’ealaíontóirí agus d’eagraíochtaí ealaíon Gaeltachta sa chur síos ar chúrsaí airgeadais ar leathanach 34  den tuairisc seo. 


� Tá na hÁisitheoirí ar an ngrád agus an scála céanna leis na hoibrithe forbartha atá buan le hÚdarás na Gaeltachta. Tá a gcuid conraí faoi láthair ag braith ar an amscála a bhaineann leis an gcomhaontú páirtnéireachta.


� An Sideán Sí, páipéar tuairimíochta le Niall Ó Baoill. Torthaí Taighde le Monica de Bath.


� Torthaí Taighde - Tacaíochtaí, modúil agus cláir thraenála a d'fhéadfadh a bheith mar bhunús don chur chuige a d'fhorbródh plean oiliúna agus traenála d'earnáil ealaíon na Gaeltachta don tréimhse 2004 - 2008. Samhain 2003, Monica de Bath.


� Moladh d'fhorbairt comh-stráitéiseach de Cló Ceardlann na gCnoc leis An Chomhairle Ealaíon agus Údarás na Gaeltachta 2003.


� Polasaí Ealaíon Gaelach: Foilseachán de chuid Comhairle Ealaíon na hAlban, 2003.


� Tuairisc: Tosach Úr do Ghaidhlig, le Grúpa Comhairleoireachta na nAirí Feidhmeannacha Albanacha.


� Faightear na figiúirí seo ó chaiteachas ACE sa Ghaeltacht agus b'fhéidir go dteastódh soiléiriú ina dtaobh. Ní thagann siad leis an iomlán de €208,810 ó 2003 agus na comh-iomláin de €713,860 ó 2001 go 2003 a dtagraítear dóibh sa dréacht-phlean stráitéiseach 2004 - 2008.


� A space to grow, Helen O'Donoghue, IMMA


� Féach líon, i lúibíní.


� D'fhéadfaí an struchtúr seo a fhorbairt níos mó. Mar shampla, briseann Little Red Kettle a gcuid ceardlanna suas i gceithre thréimhse do na scoileanna. Clúdaíonn tréimhse a haon bunscileanna agus eilimintí d'amharclannaíocht; i dTréimhse 2 tosnaítear ar struchtúr nó scéal a chumadh; i dTréimhse 3 déantar an cleachtadh; i dTréimhse 4 léirítear é.


� Tá scéim cuiditheoirí ar bun sna bunscoileanna Gaeltachta bainteacha chun cabhrú le páistí ar bheagán Gaeilge (soiléirigh é seo).

